
তথ্যবিবরণী                                                                                                              নম্বর : ৪৯৯০
বাংলাদেশের মানবিক সহায়তা ব্যবস্থা প্রশংসিত
ঢাকা, ২ কার্তিক (১৮ অক্টোবর) :


বিভিন্ন প্রাকৃতিক দুর্যোগ, কোভিড-১৯ মহামারি এবং বছরের অন্যান্য সময়ে চলমান বাংলাদেশের মানবিক সহায়তা ব্যবস্থার ভূয়সী প্রশংসা করা হয়েছে। আজ ‘দক্ষিণ এশিয়ায় মানবিক সহায়তা ব্যবস্থার শক্তিশালীকরণ’ শীর্ষক এক অনলাইন সেমিনারে বাংলাদেশের মানবিক সহায়তা ব্যবস্থা প্রশংসিত হয়েছে। দুর্যোগ ব্যবস্থাপনা বিষয়ে ৫ম কংগ্রেসে প্রি-ইভেন্ট হিসেবে এ ওয়েবিনার আয়োজন করা হয়। উক্ত সেমিনারে বাংলাদেশ, ভারত, শ্রীলংকা এবং যুক্তরাজ্যের বক্তাগণ বক্তব্য প্রদান করেন। বাংলাদেশের পক্ষ থেকে দুর্যোগ ব্যবস্থাপনা ও ত্রাণ মন্ত্রণালয়ের সচিব মোঃ মোহসীন দেশের মানবিক সহায়তা ব্যবস্থা নিয়ে বক্তব্য রাখেন। 


 সেমিনারে বক্তাগণ বলপূর্বক বাস্তুচ্যুত মিয়ানমার নাগরিকদের আশ্রয় দেওয়ায় প্রধানমন্ত্রী শেখ হাসিনার প্রশংসা করেন। একইসঙ্গে কোভিড-১৯ মহামারিতে দেশের জনগণকে নগদ টাকা ও মানবিক সহায়তা প্রদানের বিষয়টিও প্রশংসিত হয়। দুর্যোগ ব্যবস্থাপনা ও ত্রাণ মন্ত্রণালয়ের ঘূর্ণিঝড় ও বন্যাসহ বিভিন্ন প্রাকৃতিক দুর্যোগের সন্ধান, উদ্ধার ও পুনর্বাসন কার্যক্রম বাস্তবায়নের বিষয়টিও আলোচনায় ওঠে আসে।   


ত্রাণ সচিব বলেন, এ মন্ত্রণালয় কর্তৃক বিভিন্ন সামাজিক নিরাপত্তা কর্মসূচির আওতায় মানবিক সহায়তা হিসেবে ভিজিএফ, ইজিপিপি, জিআর (ক্যাশ), জিআর (চাল) এবং শুকনা খাবার সরবরাহ করা হচ্ছে। এছাড়াও সমাজকল্যাণ মন্ত্রণালয়, মহিলা ও শিশু বিষয়ক মন্ত্রণালয় এবং মৎস্য ও প্রাণিসম্পদ মন্ত্রণালয়সহ সংশ্লিষ্ট বিভিন্ন মন্ত্রণালয় ও বিভাগ সামাজিক নিরাপত্তা কর্মসূচির আওতায় নগদ সহায়তা ও ভাতা প্রদান করে থাকে বলে সচিব উল্লেখ করেন। 


স্বাধীনতার অব্যবহিত পরেই জাতির পিতা বঙ্গবন্ধু শেখ মুজিবুর রহমান দুর্যোগ ব্যবস্থাপনা কার্যক্রমকে প্রাতিষ্ঠানিকভাবে শক্তিশালীকরণের লক্ষ্যে ত্রাণ ও পুনর্বাসন মন্ত্রণালয় প্রতিষ্ঠা করেন। যার ফলশ্রুতিতে প্রধানমন্ত্রী শেখ হাসিনার দিক-নির্দেশনায় দুর্যোগ ব্যবস্থাপনায় বাংলাদেশ আজ বিশ্বে রোল মডেল। 


এ সেমিনারে ভারতের জাতীয় দুর্যোগ ব্যবস্থাপনা কর্তৃপক্ষের সদস্য ড. কৃষ্ণ বৎস, শ্রীলংকার দুর্যোগ ব্যবস্থাপনা কেন্দ্রের মহাপরিচালক মেজর জেনারেল (অবঃ) সুধান্ত রানাঘিংথে, ভারতের অল ইন্ডিয়া ডিজাস্টার মিটিগেশন ইনস্টিটিউটের ডাইরেক্টর মিহির ভাট এবং লন্ডনের হিউম্যানিটেরিয়ান এ্যাকশন এন্ড ক্লাইমেট চেঞ্জ-এর প্রিন্সিপাল পল নক্স ক্লার্ক বক্তব্য প্রদান করেন। 

#

সেলিম/পাশা/নাইচ/সাহেলা/মোশারফ/জয়নুল/২০২১/২২৪০ঘণ্টা 
তথ্যবিবরণী                                                             
                                     নম্বর : ৪৯৮৯

শেখ রাসেলকে হত্যা করে খুনিরা মানবতাকে হত্যা করেছে

                        ---মহিলা ও শিশু বিষয়ক প্রতিমন্ত্রী
ঢাকা, ২ কার্তিক (১৮ অক্টোবর) :
মহিলা ও শিশু বিষয়ক প্রতিমন্ত্রী ফজিলাতুন নেসা ইন্দিরা বলেছেন, ‘মুক্তিযুদ্ধের বিরোধিতাকারীরা পরাজয়ের গ্লানি মোচন করার জন্য বঙ্গবন্ধুকে সপরিবারে হত্যা করে। খুনিরা চেয়েছিল বঙ্গবন্ধু পরিবারের কোনো সদস্যের নেতৃত্বে যেন বঙ্গবন্ধুর আদর্শ ও মুক্তিযুদ্ধের চেতনা ঘুরে দাঁড়াতে না পারে। শহিদ শেখ রাসেলকে হত্যা করে খুনিরা মানবতাকে হত্যা করেছে। আত্মস্বীকৃত খুনিরা শিশু রাসেলকে হত্যার মাধ্যমে বঙ্গবন্ধুর উত্তরাধিকার নিশ্চিহ্ন করতে চেয়েছিল। কিন্তু খুনিরা তা পারেনি। বাংলাদেশ ও বিশ্বের কোটি কোটি শিশু, কিশোর ও তরুণ বঙ্গবন্ধুর আদর্শ ও মুক্তিযুদ্ধের চেতনা বুকে ধারণ করে বিকশিত হচ্ছে। স্বাধীনতাবিরোধী ও ষড়যন্ত্রকারীদের সকল চেষ্টা ব্যর্থ করে বঙ্গবন্ধু কন্যা প্রধানমন্ত্রী শেখ হাসিনার নেতৃত্বে বাংলাদেশ বিশ্বে উন্নয়নের রোল মডেল'। 
প্রতিমন্ত্রী ফজিলাতুন নেসা ইন্দিরা আরো বলেন, শেখ রাসেল ছিল জাতির পিতার পরিবারের সকলের চোখের মনি। সে তার সরলতা, উদারতা,  মানবিকতা ও  শিশু বয়সের নেতৃত্বের সুগুণাবলি দ্বারা সকলের হৃদয়ের মনিকোঠায় স্থান করে নিয়েছিল।
প্রতিমন্ত্রী ইন্দিরা অনুষ্ঠানে উপস্থিত শিশুদের উদ্দেশ্যে বলেন, ‘তোমরা মানবিক মানুষ হও। মুক্তিযুদ্ধের চেতনা বুকে ধারণ করে সুনাগরিক হিসেবে গড়ে উঠো’।   
জাতির পিতা বঙ্গবন্ধু শেখ মুজিবুর রহমানের কনিষ্ঠপুত্র শেখ রাসেলের জন্মদিন “শেখ রাসেল দিবস ২০২১” উদযাপন উপলক্ষ্যে আজ ঢাকায় বাংলাদেশ শিশু একাডেমি অডিটোরিয়ামে আলোচনাসভা, পুরস্কার বিতরণ ও সাংস্কৃতিক অনুষ্ঠানে প্রধান অতিথির বক্তব্যে মহিলা ও শিশু বিষয়ক প্রতিমন্ত্রী ফজিলাতুন নেসা ইন্দিরা এ কথা বলেন।
বাংলাদেশ শিশু একাডেমির চেয়ারম্যান লাকী ইনামের সভাপতিত্বে আলোচনা সভায় বিশেষ অতিথি হিসেবে উপস্থিত ছিলেন মহিলা ও শিশু বিষয়ক মন্ত্রণালয়ের সচিব মোঃ সায়েদুল ইসলাম। স্বাগত বক্তব্য দেন শিশু একাডেমির মহাপরিচালক জ্যোতি লাল কুরী।

#
আলমগীর/পাশা/নাইচ/সাহেলা/রফিকুল/আব্বাস/২০২১/২২:১০ ঘণ্টা     
তথ্যবিবরণী                                                                                                              নম্বর : ৪৯৮৮
বাংলাদেশ হাইকমিশন প্রিটোরিয়ায় শেখ রাসেলের জন্মদিন পালন
প্রিটোরিয়া (১৮ অক্টোবর) :


সর্বকালের সর্বশ্রেষ্ঠ বাঙালি, জাতির পিতা বঙ্গবন্ধু শেখ মুজিবুর রহমানের কনিষ্ঠপুত্র শহিদ শেখ রাসেলের ৫৮তম জন্মদিন দক্ষিণ আফ্রিকাস্থ বাংলাদেশ হাইকমিশন যথাযোগ্য মর্যাদায় পালন করেছে ‘শেখ রাসেল দিবস‘। শেখ রাসেলের প্রতিকৃতিতে পুষ্পার্ঘ্য অর্পণের মাধ্যমে অনুষ্ঠানের সূচনা করেন হাইকমিশনার নুরে হেলাল সাইফুর রহমান। 


পবিত্র কোরআন থেকে তেলাওয়াত ও মোনাজাতের পর দিবসটি উপলক্ষ্যে বাংলাদেশের রাষ্ট্রপতি ও প্রধানমন্ত্রী প্রদত্ত বাণী পাঠ করেন হাইকমিশনের কর্মকর্তাবৃন্দ। শেখ রাসেল এর ওপর নির্মিত প্রামাণ্যচিত্র প্রদর্শনীর পর হাইকমিশনারের পরিচালনায় উন্মুক্ত আলোচনায় অংশগ্রহণ করেন প্রবাসী বাংলাদেশিগণ। তারা শিশু শেখ রাসেলের চরিত্রের কোমল ও মায়াময় দিকটি তুলে ধরেন এবং পিতা-মাতা ও পরিবারের অন্য সদস্যদের সাথে তার নির্মম হত্যাকাণ্ডের প্রতি তীব্র নিন্দা জ্ঞাপন ও তাদের রুহের মাগফেরাত কামনা করেন। হাইকমিশনার তার সমাপনী বক্তব্যে বলেন, শেখ রাসেল বেঁচে থাকলে হয়তো বাংলাদেশের রাজনৈতিক অঙ্গনে এক অমিত সম্ভাবনাময় নেতৃত্বের আবির্ভাব হতো। 


এ উপলক্ষ্যে হাইকমিশন প্রাঙ্গণে একটি চিত্রাঙ্কন প্রতিযোগিতার আয়োজন করা হয়। অনুষ্ঠানে উপস্থিত বাংলাদেশি কমিউনিটির সদস্যবৃন্দ হাইকমিশনারের সাথে কেক কাটায়ও অংশগ্রহণ করেন। দিবসটি উপলক্ষ্যে ঢাকায় পররাষ্ট্র মন্ত্রণালয় আয়োজিত বিশেষ অনুষ্ঠানে অনলাইনে যুক্ত হয় উপস্থিত প্রবাসীগণ।    

#

খালেদা/পাশা/নাইচ/সাহেলা/মোশারফ/জয়নুল/২০২১/২২৪০ঘণ্টা 

তথ্যবিবরণী                                                                                                               নম্বর : ৪৯৮৭
বিজ্ঞান ও প্রযুক্তি মন্ত্রণালয়ের উদ্যোগে বাংলাদেশ পরমাণু শক্তি কমিশনে শেখ রাসেল দিবস উদ্যাপন
ঢাকা, ২ কার্তিক (১৮ অক্টোবর) :


বিজ্ঞান ও প্রযুক্তি মন্ত্রণালয়ের উদ্যোগে বাংলাদেশ পরমাণু শক্তি কমিশনের প্রধান কার্যালয়ের ড. আনোয়ার হোসেন অডিটোরিয়ামে আজ এক আলোচনা সভা অনুষ্ঠিত হয়। কোভিড-১৯ এর বিষয়টি বিবেচনা করে স্বাস্থ্য বিধি ও সামাজিক দূরত্ব এবং এ সংক্রান্ত সরকারের অন্যান্য নির্দেশনা মেনে সংক্ষিপ্ত আকারে অনুষ্ঠানটি আয়োজন করা হয়। উক্ত অনুষ্ঠানের শুরুতে শেখ রাসেলসহ ১৫ আগস্টের সকল শহিদের জন্য মোনাজাত করা হয়। অনুষ্ঠানে শেখ রাসেল দিবস উপলক্ষে থিম সংগীত এবং শেখ রাসেলের ওপর নির্মিত অডিও-ভিজ্যুয়াল প্রদর্শন করা হয়। আলোচনা সভায় বিজ্ঞান ও প্রযুক্তি মন্ত্রী স্থপতি ইয়াফেস ওসমান প্রধান অতিথি হিসেবে উপস্থিত ছিলেন। বিশেষ অতিথি হিসেবে উপস্থিত ছিলেন একই মন্ত্রণালয়ের সচিব জিয়াউল হাসান এনডিসি। উক্ত অনুষ্ঠানে সভাপতিত্ব করেন বাংলাদেশ পরমাণু শক্তি কমিশনের চেয়ারম্যান অধ্যাপক ডা. মোঃ সানোয়ার হোসেন।

কবিতার স্বরচিত কবিতার মাধ্যমে মন্ত্রী শহিদ শেখ রাসেলের নির্মম হত্যাকান্ডের চিত্র এবং তাঁর দুঃখ ভারাক্রান্ত হৃদয়ের ভাব প্রকাশ করেন। মন্ত্রী শেখ রাসেলকে সকল শিশু প্রতীক হিসেবে উল্লেখ করে বলেন, এই প্রতীককে বাঁচিয়ে রাখেতে হলে পৃথিবীর সকল শিশুকে বাঁচিয়ে রাখতে হবে। শেখ রাসেল দিবসে সকল শিশুর দুঃখ, বেদনা দূর করে তাদের নিরাপদ জীবনের নিশ্চয়তা প্রদান করাই হোক রাসেল দিবসের অঙ্গীকার। 


উক্ত অনুষ্ঠানে বিজ্ঞান ও প্রযুক্তি মন্ত্রণালয়ের সচিব বাংলাদেশ পরমাণু শক্তি কমিশনের চেয়ারম্যান অধ্যাপক ডা. মোঃ সানোয়ার হোসেন এবং অন্য আলোচকবৃন্দ শেখ রাসেল এর জীবন ও সপরিবারে আত্মত্যাগের বিভিন্ন দিক তুলে ধরে আলোচনা করেন যা উপস্থিত সকলের হৃদয় স্পর্শ করেছে। 


আয়োজিত এ আলোচনা সভা ও দোয়া মাহফিলে মন্ত্রণালয়ের ঊর্ধ্বতন কর্মকর্তাগণ, মন্ত্রণালয়ের বিভিন্ন সংস্থার প্রধানগণ, কমিশনের সদস্যবৃন্দ, কমিশনের সচিব, অর্থ উপদেষ্টা, বিশিষ্ট পরমাণু বিজ্ঞানীগণ, চিকিৎসক, প্রকৌশলী এবং বিভিন্ন কর্মকর্তা ও কর্মচারীবৃন্দ উপস্থিত ছিলেন।

আলোচনা অনুষ্ঠান আয়োজনের পূর্বে আজ কমিশনের চেয়াম্যানের নেতৃত্বে কমিশনের সদস্যবৃন্দ, বিভিন্ন বিভাগের পরিচালকবৃন্দ এবং কর্মকর্তাগণ শেখ রাসেল এর প্রতিকৃতিতে পুষ্পস্তবক অর্পণের মাধ্যমে শেখ রাসেলের প্রতি গভীর শ্রদ্ধা নিবেদন করেন। এছাড়া শেখ রাসেল দিবস উপলক্ষ্যে সাভারস্থ পরমাণু শক্তি গবেষণা প্রতিষ্ঠান জামে মসজিদে মিলাদ মাহফিল ও পরমাণু শক্তি গবেষণা প্রতিষ্ঠান স্কুল অ্যান্ড কলেজের ছাত্র-ছাত্রীদের নিয়ে রচনা ও চিত্রাঙ্কন প্রতিযোগিতার আয়োজন করে।

এছাড়া মন্ত্রী বাংলাদেশ শিল্প গবেষণা পরিষদ (বিসিএসআইআর) ও বঙ্গবন্ধু শেখ মজিবুর রহমান নভোথিয়েটারে দু’টি পৃথক অনুরূপ অনুষ্ঠানে অংশগ্রহণ করেন।
#

বিজ্ঞান ও প্রযুক্তি মন্ত্রণালয়ের উদ্যোগে বাংলাদেশ পরমাণু শক্তি কমিশনে শেখ রাসেল দিবস উদ্যাপন
ঢাকা, ২ কার্তিক (১৮ অক্টোবর) :


বিজ্ঞান ও প্রযুক্তি মন্ত্রণালয়ের উদ্যোগে বাংলাদেশ পরমাণু শক্তি কমিশনের প্রধান কার্যালয়ের ড. আনোয়ার হোসেন অডিটোরিয়ামে আজ এক আলোচনা সভা অনুষ্ঠিত হয়। কোভিড-১৯ এর বিষয়টি বিবেচনা করে স্বাস্থ্য বিধি ও সামাজিক দূরত্ব এবং এ সংক্রান্ত সরকারের অন্যান্য নির্দেশনা মেনে সংক্ষিপ্ত আকারে অনুষ্ঠানটি আয়োজন করা হয়। উক্ত অনুষ্ঠানের শুরুতে শেখ রাসেলসহ ১৫ আগস্টের সকল শহিদের জন্য মোনাজাত করা হয়। অনুষ্ঠানে শেখ রাসেল দিবস উপলক্ষে থিম সংগীত এবং শেখ রাসেলের ওপর নির্মিত অডিও-ভিজ্যুয়াল প্রদর্শন করা হয়। আলোচনা সভায় বিজ্ঞান ও প্রযুক্তি মন্ত্রী স্থপতি ইয়াফেস ওসমান প্রধান অতিথি হিসেবে উপস্থিত ছিলেন। বিশেষ অতিথি হিসেবে উপস্থিত ছিলেন একই মন্ত্রণালয়ের সচিব জিয়াউল হাসান এনডিসি। উক্ত অনুষ্ঠানে সভাপতিত্ব করেন বাংলাদেশ পরমাণু শক্তি কমিশনের চেয়ারম্যান অধ্যাপক ডা. মোঃ সানোয়ার হোসেন।

কবিতার স্বরচিত কবিতার মাধ্যমে মন্ত্রী শহিদ শেখ রাসেলের নির্মম হত্যাকান্ডের চিত্র এবং তাঁর দুঃখ ভারাক্রান্ত হৃদয়ের ভাব প্রকাশ করেন। মন্ত্রী শেখ রাসেলকে সকল শিশু প্রতীক হিসেবে উল্লেখ করে বলেন, এই প্রতীককে বাঁচিয়ে রাখেতে হলে পৃথিবীর সকল শিশুকে বাঁচিয়ে রাখতে হবে। শেখ রাসেল দিবসে সকল শিশুর দুঃখ, বেদনা দূর করে তাদের নিরাপদ জীবনের নিশ্চয়তা প্রদান করাই হোক রাসেল দিবসের অঙ্গীকার। 


উক্ত অনুষ্ঠানে বিজ্ঞান ও প্রযুক্তি মন্ত্রণালয়ের সচিব বাংলাদেশ পরমাণু শক্তি কমিশনের চেয়ারম্যান অধ্যাপক ডা. মোঃ সানোয়ার হোসেন এবং অন্য আলোচকবৃন্দ শেখ রাসেল এর জীবন ও সপরিবারে আত্মত্যাগের বিভিন্ন দিক তুলে ধরে আলোচনা করেন যা উপস্থিত সকলের হৃদয় স্পর্শ করেছে। 


আয়োজিত এ আলোচনা সভা ও দোয়া মাহফিলে মন্ত্রণালয়ের ঊর্ধ্বতন কর্মকর্তাগণ, মন্ত্রণালয়ের বিভিন্ন সংস্থার প্রধানগণ, কমিশনের সদস্যবৃন্দ, কমিশনের সচিব, অর্থ উপদেষ্টা, বিশিষ্ট পরমাণু বিজ্ঞানীগণ, চিকিৎসক, প্রকৌশলী এবং বিভিন্ন কর্মকর্তা ও কর্মচারীবৃন্দ উপস্থিত ছিলেন।

আলোচনা অনুষ্ঠান আয়োজনের পূর্বে আজ কমিশনের চেয়াম্যানের নেতৃত্বে কমিশনের সদস্যবৃন্দ, বিভিন্ন বিভাগের পরিচালকবৃন্দ এবং কর্মকর্তাগণ শেখ রাসেল এর প্রতিকৃতিতে পুষ্পস্তবক অর্পণের মাধ্যমে শেখ রাসেলের প্রতি গভীর শ্রদ্ধা নিবেদন করেন। এছাড়া শেখ রাসেল দিবস উপলক্ষ্যে সাভারস্থ পরমাণু শক্তি গবেষণা প্রতিষ্ঠান জামে মসজিদে মিলাদ মাহফিল ও পরমাণু শক্তি গবেষণা প্রতিষ্ঠান স্কুল অ্যান্ড কলেজের ছাত্র-ছাত্রীদের নিয়ে রচনা ও চিত্রাঙ্কন প্রতিযোগিতার আয়োজন করে।

এছাড়া মন্ত্রী বাংলাদেশ শিল্প গবেষণা পরিষদ (বিসিএসআইআর) ও বঙ্গবন্ধু শেখ মজিবুর রহমান নভোথিয়েটারে দু’টি পৃথক অনুরূপ অনুষ্ঠানে অংশগ্রহণ করেন।
#

শিশু কিশোরদের কাছে শেখ রাসেলের মানবিক গুণ তুলে ধরার আহ্বান খাদ্যমন্ত্রীর
ঢাকা, ২ কার্তিক (১৮ অক্টোবর) :


শিশু কিশোরদের কাছে স্বাধীনতার সঠিক ইতিহাস, বঙ্গবন্ধুর আদর্শ ও শেখ রাসেলের মানবিক গুণগুলো তুলে ধরার আহ্বান জানিয়েছেন খাদ্যমন্ত্রী সাধন চন্দ্র মজুমদার।

আজ খাদ্য মন্ত্রণালয়ের সম্মেলন কক্ষে জাতির পিতা বঙ্গবন্ধু শেখ মুজিবুর রহমানের কনিষ্ঠ পুত্র শেখ রাসেলের ৫৮তম জন্মদিন উপলক্ষ্যে আয়োজিত আলোচনা সভায় প্রধান অতিথির বক্তৃতায় তিনি এসব কথা বলেন।

মন্ত্রী বলেন,বঙ্গমাতা শেখ ফজিলাতুন নেছা মুজিব ছিলেন একজন আদর্শ মা। শেখ রাসেলকে তিনি মানবিক গুণের অধিকারী হিসেবে গড়ে তোলেন--যার প্রমাণ ছোট্ট রাসেলের মধ্যে আমরা দেখতে পাই।

তিনি আরো বলেন, পঁচাত্তরের ১৫ আগস্ট নারী ও শিশু হত্যার ঘটনা পৃথিবীর ইতিহাসে ন্যক্কারজনক ঘটনা। স্বাধীনতা বিরোধী সেই অপশক্তির ষড়যন্ত্র এখনও শেষ হয়নি উল্লেখ করে তিনি বলেন, প্রধানমন্ত্রী শেখ হাসিনাকে বার বার হত্যার চেষ্টা করা হয়েছে। দেশকে অস্থিতিশীল করার চেষ্টা এখনও থেমে নেই। এসময় তিনি স্বাধীনতা বিরোধী পরাজিত শক্তিকে প্রতিহত করার আহ্বান জানান।

খাদ্য মন্ত্রণালয়ের সচিব ড. মোছাম্মৎ নাজমানারা খানুমের সভাপতিত্বে অনুষ্ঠানে খাদ্য অধিদপ্তেরর মহাপরিচালক শেখ মুজিবর রহমান, নিরাপদ খাদ্য কর্তৃপক্ষের চেয়ারম্যান মোঃ আব্দুল কাইউম সরকার এবং অতিরিক্ত সচিব শাহ নেওয়াজ তালুকদার বক্তৃতা করেন। অনুষ্ঠানে মন্ত্রণালয়ের ঊর্ধ্বতন কর্মকর্তাবৃন্দ উপস্থিত ছিলেন। অনুষ্ঠানে শহিদ শেখ রাসেলের রুহের মাগফিরাত ও দেশের অব্যাহত মঙ্গল কামনায় বিশেষ মোনাজাত করা হয়।

পরে মন্ত্রী শেখ রাসেলের ৫৮তম জন্মদিন উপলক্ষ্যে কেক কাটেন।

উল্লেখ্য,মন্ত্রিপরিষদ বিভাগের সিদ্ধান্ত অনুযায়ী, এ বছর থেকে শেখ রাসেলের জন্মদিন ‘শেখ রাসেল দিবস’ হিসেবে পালিত হচ্ছে। দিবসের প্রতিপাদ্য-‘শেখ রাসেল দীপ্ত জয়োল্লাস, অদম্য আত্মবিশ্বাস’।

 শেখ রাসেল ১৯৬৪ সালের এই দিনে ধানমন্ডির ঐতিহাসিক ৩২ নম্বরে বঙ্গবন্ধু ভবনে জন্মগ্রহণ করেন । ১৯৭৫ সালের ১৫ আগস্ট সপরিবারে বঙ্গবন্ধুকে হত্যা করা হয়। সেদিন অবুঝ শিশু রাসেলকেও হত্যা করে খুনিরা।
#

শেখ রাসেলের মতো আর কোনো মৃত্যু দেখতে চাই না
                                                  --আইনমন্ত্রী
ঢাকা, ২ কার্তিক (১৮ অক্টোবর) :
আইন, বিচার ও সংসদ বিষয়ক মন্ত্রী আনিসুল হক বলেছেন, আমরা সবসময় শান্তি ও ন্যায়বিচার চাই। শেখ রাসেলের মতো আর কোনো মৃত্যু দেখতে চাই না। শেখ রাসেলের মতো আর কোনো প্রতিভা জোর করে নিভিয়ে ফেলতে দিতে চাই না।
মন্ত্রী আজ ঢাকায় বঙ্গবন্ধু আন্তর্জাতিক সম্মেলন কেন্দ্রে ‘শেখ রাসেল দিবস’ উপলক্ষ্যে তথ্য ও যোগাযোগ প্রযুক্তি বিভাগ আয়োজিত কনসার্ট ফর পিস এন্ড জাস্টিস অনুষ্ঠানে প্রধান অতিথির বক্তৃতায় এসব কথা বলেন ।
মন্ত্রী বলেন, বঙ্গবন্ধু হত্যাকাণ্ডের পর দীর্ঘদিন বিচারের বাণী নিভৃতে কেঁদেছে। এই হত্যাকাণ্ডের যাতে বিচার না হয় সেজন্য খুনির দল ইনডেমনিটি অধ্যাদেশ নামক কুখ্যাত কালো আইন জারি করেছিল। প্রধানমন্ত্রী শেখ হাসিনা ১৯৯৬ সালে এই কালো আইন বাতিল করে সাধারণ আদালতে বঙ্গবন্ধু হত্যাকাণ্ডের বিচার শুরু করেছিলেন। কিন্তু এই বিচারের পথ মোটেই মসৃণ ছিল না। হাইকোর্টের সাতজন বিচারপতি আপিল শুনতে বিব্রতবোধ করেছিলেন।
তিনি বলেন, জিয়াউর রহমান খুনিদের বাঁচাতে বিদেশে বাংলাদেশ দূতাবাসে নিয়োগ দিয়েছিল। যে কারণে এখনো কয়েকজন খুনির মৃতুদণ্ড কার্যকর করা সম্ভব হয়নি। মন্ত্রী বলেন, খুনিরা যেখানেই পালিয়ে থাক তাদের দেশে এনে আদালতের রায় অবশ্যই কার্যকর করা হবে।
মন্ত্রী বলেন, শেখ রাসেল তাঁর স্বল্প জীবনে অনেক কিছুই রেখে গেছেন, যা সত্যিই অনুকরণীয় ও অনুপ্রেরণাদায়ক।
তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলকের সভাপতিত্বে অনুষ্ঠানে সিনিয়র সাংবাদিক অজয় দাশগুপ্ত বক্তৃতা করেন। 

#

যুব ও ক্রীড়া মন্ত্রণালয় কর্তৃক যথাযথ মর্যাদায় শেখ রাসেল দিবস ২০২১ উদ্‌যাপিত
ঢাকা, ২ কার্তিক (১৮ অক্টোবর) :
আজ সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমান এবং বঙ্গমাতা শেখ ফজিলাতুন নেছা মুজিবের কনিষ্ঠপুত্র ও প্রধানমন্ত্রী শেখ হাসিনার অতি আদরের ছোট ভাই শহিদ শেখ রাসেলের ৫৮তম জন্মদিন। নানা কর্মসূচির মধ্য দিয়ে গভীর শ্রদ্ধা আর অফুরন্ত ভালোবাসার সাথে যথাযথ মর্যাদায়  দিবসটি উদ্‌যাপন করেছে যুব ও ক্রীড়া মন্ত্রণালয় এবং এর আওতাধীন দপ্তর, সংস্থা ও দেশের বিভিন্ন ক্রীড়া ফেডারেশনসমূহ। 
দিবসটি উদযাপনের শুরুতেই আজ যুব ও ক্রীড়া মন্ত্রণালয়ের প্রতিমন্ত্রী মোঃ জাহিদ আহসান রাসেল মন্ত্রণালয়ের সিনিয়র সচিব মোঃ আখতার হোসেনসহ অন্য কর্মকর্তাদের সঙ্গে নিয়ে শহিদ শেখ রাসেলের প্রতিকৃতিতে পুষ্পস্তবক অর্পণ করে শ্রদ্ধা জানান। এ সময়ে শহিদ শেখ রাসেলসহ জাতির পিতা বঙ্গবন্ধু শেখ মুজিবুর রহমান, বঙ্গমাতা শেখ ফজিলাতুন্নেছা মুজিব ও ১৯৭৫ সালের ১৫ আগস্টে শাহাদতবরণকারী  বঙ্গবন্ধু পরিবারের সদস্যদের আত্মার মাগফিরাত কামনা করে বিশেষ মোনাজাত করা হয়।

প্রতিমন্ত্রী শহিদ শেখ রাসেল রোলার স্কেটিং ফেডারেশন আয়োজিত অনুষ্ঠানে যোগ দেন। অনুষ্ঠানে কিছু সময়ের জন্য প্রধানমন্ত্রী গণভবন থেকে ভার্চুয়াল প্লাটফর্মে যুক্ত থেকে প্রধান অতিথির বক্তব্য প্রদান করেন এবং দিবসটি উদ্‌যাপন উপলক্ষ্যে যুব ও ক্রীড়া মন্ত্রণালয় কর্তৃক গৃহীত নানা কর্মসূচির প্রশাংসা করেন। শেখ রাসেল রোলার স্কেটিং কমপ্লেক্সে যুব ও ক্রীড়া প্রতিমন্ত্রী  শিশু কিশোরদের সঙ্গে নিয়ে কেক কাটেন এবং ফেডারেশনের উদ্যোগে  শেখ রাসেলকে নিয়ে প্রকাশিত "শেখ রাসেল : শৈশবে ঝরে যাওয়া ফুল" শীর্ষক বইয়ের মোড়ক উন্মোচন করেন।

প্রতিমন্ত্রী তাঁর বক্তব্যে শহিদ শেখ রাসেলকে অসময়ে ঝরে যাওয়া এক ফুটন্ত গোলাপ হিসেবে বর্ণনা করে তার বিদেহী আত্মার শান্তি কামনা করেন। তিনি তরুণ প্রজন্মকে শহিদ শেখ রাসেলের আদর্শে উজ্জীবীত হয়ে বঙ্গবন্ধুর স্বপ্নের সোনার বাংলা বিনির্মাণে গুরুত্বপূর্ণ ভূমিকা পালনের উদাত্ত আহ্বান জানান। সিনিয়র সচিব মোঃ আখতার হোসেন বলেন, শহিদ শেখ রাসেলের মধ্যে ছোট্ট বয়সেই  জাতির পিতার মানবিক গুনাবলী বিকশিত হয়েছিল। তিনি অত্যন্ত অতিথিপরায়ণ এবং পরোপকারী ছিলেন। 

এছাড়াও প্রতিমন্ত্রী আজ রাজধানীর একটি হোটেলে শহিদ শেখ রাসেলের জন্মদিন উপলক্ষে বাংলাদেশ দাবা ফেডারেশন আয়োজিত এশিয়ার সর্ববৃহৎ দাবা প্রতিযোগিতা শেখ রাসেল ইন্টারন্যাশনাল গ্রান্ডমাস্টার দাবা প্রতিযোগিতার শুভ উদ্বোধন করেন। এ প্রতিযোগিতায় বাংলাদেশসহ ১৮টি দেশের ১০৪ জন খেলোয়াড় অংশগ্রহন করবে এবং মোট প্রাইজমানি ৫৫ হাজার মার্কিন ডলার।

#

আরিফ/পাশা/নাইচ/সাহেলা/মোশারফ/আব্বাস/২০২১/২১:৪৭ ঘণ্টা  

স্বাধীনতা বিরোধীচক্র বঙ্গবন্ধু ও শেখ রাসেলকে হত্যা করেছে

                                  ----প্রাথমিক ও গণশিক্ষা প্রতিমন্ত্রী

ঢাকা, ২ কার্তিক (১৮ অক্টোবর) :
প্রাথমিক ও গণশিক্ষা প্রতিমন্ত্রী মোঃ জাকির হোসেন বলেছেন, যারা দেশের স্বাধীনতা চায়নি, দেশের সমৃদ্ধি ও অগ্রগতি পছন্দ করেনি সেই স্বাধীনতা বিরোধী শক্তি জাতির পিতা বঙ্গবন্ধু, তাঁর পরিবারের সদস্যসহ শেখ রাসেলকে হত্যা করেছে। এই চক্র এখনও ষড়যন্ত্রের জাল বিস্তার করছে। এদের সম্পর্কে সবাইকে সজাগ ও সচেতন থাকতে হবে। 

আজ ঢাকা পিটিআই প্রাঙ্গণে প্রাথমিক শিক্ষা অধিদপ্তর আয়োজিত জাতির পিতা বঙ্গবন্ধু শেখ মুজিবুর রহমানের কনিষ্ঠ পুত্র শেখ রাসেলের ৫৭তম জন্মবার্ষিকীর আলোচনা সভায় প্রধান অতিথির বক্তৃতায় প্রতিমন্ত্রী এসব কথা বলেন।

প্রতিমন্ত্রী বলেন, শেখ রাসেল সকল শিশুর প্রতিচ্ছবি। তার জীবন থেকে অনুপ্রাণিত হয়ে দেশের 
শিশু- কিশোরদের আগামী দিনের যোগ্য নাগরিক হিসেবে গড়ে ওঠার দীক্ষা নিতে হবে যা দেশকে প্রধানমন্ত্রীর স্বপ্নের উন্নত বিশ্বের কাতারে নিয়ে যেতে কার্যকর ভূমিকা রাখবে।  

#

শিশুদের প্রতি সদয় হলেই শেখ রাসেলের স্মৃতির প্রতি সম্মান জানানো হবে

                                --- সড়ক পরিবহন ও মহাসড়ক বিভাগের সচিব

ঢাকা, ২ কার্তিক (১৮ অক্টোবর) :
জাতির পিতা বঙ্গবন্ধু শেখ মুজিবুর রহমানের কনিষ্ঠ পুত্র শহিদ শেখ রাসেলের ৫৮তম জন্মদিন এবং শেখ রাসেল দিবস উদ্‌যাপন উপলক্ষ্যে সড়ক পরিবহন ও মহাসড়ক বিভাগের সম্মেলন কক্ষে আজ এক আলোচনা সভা ও দোয়া মাহফিল অনুষ্ঠিত হয়। 

সভায় সড়ক পরিবহন ও মহাসড়ক বিভাগের সচিব মোঃ নজরুল ইসলাম বলেন, শহিদ শেখ রাসেল ছিলেন মহানুভবতা, উদারতা ও সহনশীলতার প্রতীক। পিতার মতোই তিনি ছিলেন মানবিক গুণের অধিকারী। তিনি আরো বলেন, শিশুদের প্রতি সদয় হলেই শহিদ শেখ রাসেলের স্মৃতির প্রতি সম্মান জানানো হবে। 

অনুষ্ঠানে মন্ত্রণালয়ের ঊর্ধ্বতন কর্মকর্তা এবং অধীনস্থ সংস্থাসমূহের প্রধানগণও বক্তব্য রাখেন।

#
ওয়ালিদ/পাশা/নাইচ/সাহেলা/রফিকুল/আব্বাস/২০২১/২০:৫০ ঘণ্টা  
তথ্যবিবরণী                                                                                                               নম্বর : ৪৯৮১
সাম্প্রদায়িকতা দিয়ে বাংলাদেশকে আবার পেছনে টেনে ধরার চেষ্টা করা হচ্ছে
                                                                  -- নৌপরিবহন প্রতিমন্ত্রী
ঢাকা, ২ কার্তিক (১৮ অক্টোবর) :


 নৌপরিবহন প্রতিমন্ত্রী খালিদ মাহ্মুদ চৌধুরী বলেছেন, সাম্প্রদায়িক আঘাত দিয়ে বাংলাদেশকে দাবিয়ে রাখা যাবে না। তিনি বলেন, বাংলাদেশ যখন এগিয়ে যাচ্ছে, তখনই এই সাম্প্রদায়িকগোষ্ঠী আবার নতুনভাবে আঘাত হানছে। তারা মাথা নিচু করে, কুকুরের মতো লেজ গুটিয়ে আজকে চোরাগুপ্তা হামলা করছে। এইচোরাগুপ্তা হামলাও বন্ধ হয়ে যাবে। কারণ, বাংলাদেশের জনগণ প্রধানমন্ত্রী  শেখ হাসিনার নেতৃত্বে ঐক্যবদ্ধ। 


প্রতিমন্ত্রী আজ ঢাকায় বাংলাদেশ অভ্যন্তরীণ নৌপরিবহন কর্পোরেশনের (বিআইডব্লিউটিসি) কার্যালয়ে ‘শেখ রাসেল দিবস’ ২০২১ উপলক্ষ্যে  নৌপরিবহন মন্ত্রণালয় আয়োজিত আলোচনা সভায় প্রধান অতিথির বক্তৃতায় এসব কথা বলেন।

এর আগে প্রতিমন্ত্রী বিআইডব্লিউটিসি কার্যালয়ে শেখ রাসেলের প্রতিকৃতিতে পুষ্পস্তবক অর্পণ করেন। এবছর দিবসটির প্রতিপাদ্য ‘শেখ রাসেল দীপ্ত জয়োল্লাস, অদম্য আত্মবিশ^াস’।

খালিদ মাহ্মুদ চৌধুরী বলেন, এই বাংলাদেশে হিন্দু, মুসলমান, বৌদ্ধ, খ্্িরস্টান সকল ধর্মের মানুষ সম্মিলিতভাবে মুক্তিযুদ্ধ করেছে। মুক্তিযুদ্ধে ৩০ লাখ মানুষ জীবন দিয়েছে। সম্মিলিতভাবে এখানে এই মুক্তিযুদ্ধ হয়েছে। সম্মিলিত রক্তের বিনিময়ে বাংলাদেশ একটি অসাম্প্রদায়িক রাষ্ট্র হিসেবে আত্মপ্রকাশ করেছিল। অসাম্প্রদায়িক চেতনার ভিত্তিতে সংবিধান রচিত হয়েছিল। তিনি বলেন, পঁচাত্তরের ১৫ আগস্ট যে জঘন্য ঘটনা, নির্মমতার যে মূল উদ্দেশ্য; মানুষ যত জানতে পারছে, ততই ওরা ঘৃণিত হচ্ছে। এরা নতুন প্রজন্মের কাছে আরো বেশি ঘৃণিত হবে। নতুন প্রজন্ম ইতিহাস জানছে, এই ইতিহাসতো জানতে দেয়া হয়নি। খুনি এবং অপরাধীদের পক্ষে ইতিহাস লেখা হয়েছিল। রাষ্ট্রযন্ত্রকে সেভাবেই ব্যবহার করা হয়েছিল। 


পঁচাত্তরের নির্মম হত্যাকাণ্ড প্রসঙ্গে প্রতিমন্ত্রী বলেন, খুনিরা শেখ রাসেলের প্রতিভাকে ভয় পেয়েছিলো। কাজেই তাকেও রাখা যাবে না। শেখ রাসেলের এ বিষয়গুলো যত আলোচনা হবে, জিয়া, এরশাদ খালেদা জিয়ার কালো অধ্যায়গুলো মানুষ ততো জানতে পারবে। আজ পর্যন্ত এ খুনিরা বলে না, এ শিশুকে হত্যা করা অপরাধ ছিল। তারা এখন পর্যন্ত ১৫ আগস্টের হত্যাকাণ্ড যারা ঘটিয়েছে, তাদের পক্ষাবলম্বন করে আসছে। এই রাসেল দিবস; এটাই হচ্ছে সবার অর্জন। 

#

জাহাঙ্গীর/পাশা/নাইচ/সাহেলা/রফিকুল/জয়নুল/২০২১/২১৪০ঘণ্টা

তথ্যবিবরণী                                                                                                                        নম্বর : ৪৯৮০
জাতির পিতা ও তাঁর পরিবারকে রক্ষা করতে না পারা বাঙালি জাতির বড় ব্যর্থতা






            --মৎস্য ও প্রাণিসম্পদ মন্ত্রী
ঢাকা, ২ কার্তিক (১৮ অক্টোবর) :


জাতির পিতা বঙ্গবন্ধু শেখ মুজিবুর রহমান ও তাঁর পরিবারকে রক্ষা করতে না পারা বাঙালি জাতির সবচেয়ে বড় ব্যর্থতা বলে মন্তব্য করেছেন মৎস্য ও প্রাণিসম্পদ মন্ত্রী শ ম রেজাউল করিম।


আজ রাজধানীর মৎস্য ভবনে মৎস্য অধিদপ্তরের সম্মেলন কক্ষে শেখ রাসেল দিবস ২০২১ উপলেক্ষ্যে মৎস্য ও প্রাণিসম্পদ মন্ত্রণালয় আয়োজিত আলোচনা সভা ও দোয়া মাহফিলে প্রধান অতিথির বক্তব্যে মন্ত্রী এ মন্তব্য করেন।


এ সময় তিনি বলেন, ‘শেখ রাসেলকে হত্যার মাধ্যমে ঘাতকরা বঙ্গবন্ধুর প্রতিচ্ছবিকে হত্যা করতে চেয়েছিল, বঙ্গবন্ধুর ধারাবাহিকতাকে হত্যা করতে চেয়েছিল। জাতির পিতার পরিবারকে রক্ষা করতে না পারা জাতি হিসেবে আমাদের বড় ব্যর্থতা। বঙ্গবন্ধুর খুনিদের পৃষ্ঠপোষকতা দিয়ে জাতির ইতিহাসের এ গ্লানিকে আরো জঘন্যতম অধ্যায়ে নিয়ে যাওয়া হয়েছে। যে কারণে শেখ রাসেলের জন্মদিনে আনন্দ-উচ্ছ্বাসের পরিবর্তে আমাদের হৃদয় থেকে রক্তক্ষরণ হচ্ছে’।


মন্ত্রী আরো বলেন, ‘শেখ রাসেল ছিলেন বঙ্গবন্ধুর রক্ত ও আদর্শের উত্তরসূরি। জন্মের পরই তার ধমনীতে রাজনীতি সূচিত হয়েছিল। অসাধারণ, অকল্পনীয় ব্যক্তিত্বের বিকাশ তার মধ্যে হয়েছিল। শিশু রাসেলকে পর্যবেক্ষণ করে অনুধাবন করা যায়, তিনি বেঁচে থাকলে আজ জাতির গুরুত্বপূর্ণ দায়িত্ব পালন করা বঙ্গবন্ধুর সুযোগ্য উত্তরসূরি হতেন। কিন্তু আমরা সে সুযোগ নিতে পারিনি। এটা বাঙালি জাতির দুর্ভাগ্য’।


‘শেখ রাসেলের জন্মদিনে মনে রাখতে হবে, আমাদের শিশুরা যাতে কোনো অনাকাঙ্ক্ষিত নির্যাতনের শিকার না হয়, নির্দয় আচরণের শিকার না হয়। আগামী দিনে নেতৃত্ব দেওয়ার জন্য শিশুদের মেধা ও চিন্তা-চেতনার আদর্শ ও সততার বিকাশ ঘটাতে হবে। এভাবে নতুন প্রজন্মকে গড়ে তুলতে পারলে তাদের ভেতরে শিশু শেখ রাসেলকে আমরা খুঁজে পাবো’-যোগ করেন মন্ত্রী।


তিনি আরো বলেন, "শিশু শেখ রাসেলকে যারা হত্যা করেছে, জাতির পিতাকে যারা হত্যা করেছে, তারা একটি অপশক্তি, তারা একটি প্রতিক্রিয়াশীল চক্র। তাদের হাত থেকে বাংলাদেশকে রক্ষা করার জন্য আমরা বঙ্গবন্ধুর রক্তের উত্তরসূরি শেখ হাসিনাকে পেয়েছি। তাঁর মধ্যে আমরা বঙ্গবন্ধুকে খুঁজে নিতে চাই, শেখ রাসেলকে খুঁজে নিতে চাই। তাঁর মধ্যে ত্রিশ লক্ষ শহিদের আত্মত্যাগ খুঁজে নিতে চাই। তাঁর মধ্যে খুঁজে নিতে চাই হাজার বছরের সম্প্রীতির বাংলাদেশ"।


মৎস্য ও প্রাণিসম্পদ মন্ত্রণালয়ের সচিব রওনক মাহমুদের সভাপতিত্বে আলোচনা সভায় বক্তৃতা করেন বাংলাদেশ মৎস্য উন্নয়ন কর্পোরেশনের চেয়ারম্যান কাজী হাসান আহমেদ, মৎস্য অধিদপ্তরের মহাপরিচালক কাজী শামস্ আফরোজ, প্রাণিসম্পদ অধিদপ্তরের মহাপরিচালক ডাঃ শেখ আজিজুর রহমান, বাংলাদেশ মৎস্য গবেষণা ইনস্টিটিউটের মহাপরিচালক ড. ইয়াহিয়া মাহমুদ, বাংলাদেশ প্রাণিসম্পদ গবেষণা ইনস্টিটিউটের মহাপরিচালক ড. মোঃ আবদুল জলিল এবং মেরিন ফিশারিজ একাডেমির অধ্যক্ষ ক্যাপ্টেন ওয়াসিম মকসুদ।

আলোচনা সভা শেষে জাতির পিতা বঙ্গবন্ধু শেখ মুজিবুর রহমানের কনিষ্ঠপুত্র শেখ রাসেল স্মরণে দোয়া অনুষ্ঠিত হয়। এর আগে মন্ত্রী মন্ত্রণালয় এবং আওতাধীন দপ্তর-সংস্থার ঊর্ধ্বতন কর্মকর্তাদের সাথে নিয়ে মৎস্য অধিদপ্তরে স্থাপিত শেখ রাসেলের প্রতিকৃতিতে শ্রদ্ধার্ঘ্য অর্পণ করেন।

#

ইফতেখার/পাশা/নাইচ/মোশারফ/রেজাউল/২০২১/২০৫২ ঘণ্টা
তথ্যবিবরণী                                                                                
                            নম্বর : ৪৯৭৯

শেখ রাসেল বেঁচে থাকলে পিতার যোগ্য উত্তরসূরী হিসেবে জাতিকে নেতৃত্ব দিতেন

                                                                               --ধর্ম প্রতিমন্ত্রী

ঢাকা, ২ কার্তিক (১৮ অক্টোবর) :
ধর্ম প্রতিমন্ত্রী মোঃ ফরিদুল হক খান বলেছেন, শেখ রাসেল বেঁচে থাকলে আজ হয়তো বঙ্গবন্ধুর মতোই বাঙালি জাতির ভাগ্য পরিবর্তনের জন্য নিজেকে উৎসর্গ করতেন, বিশ্বের শোষিত মানুষের সেবায় নিজেকে বিলিয়ে দিতেন, নেতৃত্ব দিতেন বাবার উত্তরসূরি হিসেবে। অথবা বাবার দেয়া নামের স্বাক্ষর রাখতেন নিজ জ্ঞানে আর বিদ্যায়।

প্রতিমন্ত্রী আজ " শেখ রাসেল দিবস" উদ্‌যাপন উপলক্ষে ধর্ম বিষয়ক মন্ত্রণালয় আয়োজিত আলোচনা সভা ও দোয়া মাহফিলে প্রধান অতিথির বক্তৃতায় এসব কথা বলেন। 

প্রতিমন্ত্রী বলেন, ১৯৭৫ সালের ১৫ই আগস্ট রাতে বঙ্গবন্ধুর রক্ত চিরতরে মুছে ফেলতে রাসেলকে হত্যা করা হয়েছিল। নিষ্পাপ শিশু রাসেলকে হত্যার মধ্য দিয়ে মানুষরূপী দানবেরা সারা পৃথিবীর সকল শিশুকে হত্যা করেছিল। 

প্রতিমন্ত্রী আরো বলেন, খুনিরা জানতো, বঙ্গবন্ধুর রক্তের উত্তরসূরিরা একদিন লাল সবুজের পতাকা হাতে নিয়ে বিশ্বের দরবারে বাংলাদেশের নেতৃত্ব দেবে। যার জ্বলন্ত উদাহরণ বঙ্গবন্ধুর রক্তের উত্তরসূরি তাঁর সুযোগ্য কন্যা প্রধানমন্ত্রী শেখ হাসিনা। 

প্রতিমন্ত্রী বলেন, খুনিরা কি করে পারল শেখ রাসেলকে হত্যা করতে? খুনিরা কিভাবে গুলি করেছিল শেখ রাসেলকে? ছোট্ট রাসেলের কান্নায় একবার মায়া হয়নি তাদের? খুনিরা তো এই সমাজেরই লোক ছিল। তাদেরও তো পরিবার ছিল, সন্তান ছিল। রাসেলের মতো সন্তান তাদের ঘরেও ছিল। 

প্রতিমন্ত্রী আরো বলেন, কোনো সভ্য দেশে হত্যার বিচার হতে পারবে না-এমন জঘন্যতম আইন পাস হতে পারে না। কিন্তু কি অদ্ভুত, এই আইনটি সেদিন বাংলাদেশে পাস হয়েছিল! বঙ্গবন্ধুর উত্তরসূরি শেখ হাসিনা বেঁচে ছিলেন বলেই আমরা বঙ্গবন্ধুকে হত্যার বিচার পেয়েছি। যুদ্ধ অপরাধীদের বিচার হয়েছে। গণতন্ত্র ও আইনের শাসনের পথে হাঁটছে বাংলাদেশ। 

প্রতিমন্ত্রী বলেন, শেখ রাসেলের জন্মদিনে প্রধানমন্ত্রীর কাছে আমাদের প্রত্যাশা পবিত্র সংসদে যারা ‘ইনডেমনিটি’ আইন পাস করেছিল, যারা এই আইনকে সমর্থন করেছিল এবং যারা ইতিহাস বিকৃত করেছিল তারা বাংলাদেশের মুক্তিযুদ্ধের চেতনা, গণতন্ত্র ও উন্নয়নের চিহ্নিত শত্রু। তাদের বিচারের ব্যবস্থা করে আইনের শাসন ও ন্যায্যবিচার প্রতিষ্ঠা করবেন।

ধর্ম বিষয়ক মন্ত্রণালয়ের সচিবের দায়িত্বে নিয়োজিত অতিরিক্ত সচিব মোঃ আব্দুল আওয়াল হাওলাদারের সভাপতিত্বে অনুষ্ঠিত আলোচনা ও দোয়া মাহফিলে ধর্ম বিষয়ক মন্ত্রণালয়ের বিভিন্ন স্তরের কর্মকর্তা-কর্মচারীবৃন্দ এবং আওতাধীন দপ্তর/সংস্থার প্রতিনিধিগণ অংশগ্রহণ করেন। 

 #

আনোয়ার/পাশা/নাইচ/সাহেলা/আব্বাস/২০২১/১৯:২২ ঘণ্টা
তথ্যবিবরণী                                                                                                              নম্বর : ৪৯৭৮
পরিবেশের উন্নয়নে সকলকে দায়িত্বশীলতার সাথে কাজ করতে হবে
                                                                 -- পরিবেশমন্ত্রী
ঢাকা, ২ কার্তিক (১৮ অক্টোবর) :


পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, দেশের সার্বিক পরিবেশের উন্নয়নে সকলকে দায়িত্বশীলতার সাথে কাজ করতে হবে। সকলের আন্তরিক সহযোগিতায় সরকার দেশের পরিবেশের উন্নয়নে সফল হবে।

আজ মন্ত্রণালয়ের সভাকক্ষে অনুষ্ঠিত বার্ষিক উন্নয়ন কর্মসূচি (এডিপি) ভুক্ত উন্নয়ন প্রকল্পের বাস্তবায়ন অগ্রগতি পর্যালোচনা সভায় সভাপতির বক্তব্যে মন্ত্রী এসব কথা বলেন। 


উপস্থিত প্রকল্প পরিচালকদের উদ্দেশে মন্ত্রী বলেন, বৃক্ষরোপণ ও পরিবেশের মান উন্নয়নে গৃহীত প্রকল্পের কাজ সর্বোচ্চ গুরুত্ব দিয়ে করতে হবে। কাজের যথাযথ মান বজায় রাখতে হবে। যেকোনো সমস্যা পারস্পরিক আলোচনা করে সমাধানপূর্বক উন্নয়ন কাজ চালিয়ে নিয়ে যেতে হবে।

এসময়  মন্ত্রণালয়ের উপমন্ত্রী বেগম হাবিবুর নাহার, সচিব মোঃ মোস্তফা কামাল, অতিরিক্ত সচিব (প্রশাসন) ইকবাল আবদুল্লাহ হারুন, অতিরিক্ত সচিব (উন্নয়ন) আহমদ শামীম আল রাজী, অতিরিক্ত সচিব সঞ্জয় কুমার ভৌমিক,  অতিরিক্ত সচিব কেয়া খান, পরিবেশ অধিদপ্তরের মহাপরিচালক মোঃ আশরাফ উদ্দিন এবং বন অধিদপ্তরের প্রধান বন সংরক্ষক মোঃ আমীর হোসাইন চৌধুরী, প্রকল্প পরিচালকগণসহ মন্ত্রণালয় ও অধীন দপ্তর ও সংস্থার ঊর্ধ্বতন কর্মকর্তাগণ উপস্থিত ছিলেন।
#
দীপংকর/পাশা/নাইচ/সাহেলা/রফিকুল/জয়নুল/২০২১/২০৩৫ঘণ্টা
তথ্যবিবরণী                                                                                                                নম্বর : ৪৯৭৭
শেখ রাসেল বেঁচে থাকলে হতেন বঙ্গবন্ধুর প্রতিচ্ছবি
                                   -- পানিসম্পদ প্রতিমন্ত্রী
ঢাকা, ২ কার্তিক (১৮ অক্টোবর) :


 শেখ রাসেল বেঁচে থাকলে হতেন বঙ্গবন্ধুর প্রতিচ্ছবি। রাজনৈতিক কারণে ১০ বছরের শিশুকে এমন নির্মম হত্যা করার নজির আর দেখা যায় না। তাই আজ জন্মদিন উপলক্ষ্যেও শোকের ছায়া দেখা যায়। প্রধানমন্ত্রী বঙ্গবন্ধুকন্যা শেখ হাসিনা আজ শুধু দেশের নয়, বিশ্ব নেতা হিসেবে রূপান্তর হয়েছেন। আইসিটি উপদেষ্টা সজীব ওয়াজেদ জয়ের মেধা, অক্লান্ত  প্রচেষ্টায় দেশ আজ ডিজিটাল হয়েছে যার সুফল সারা দেশ পাচ্ছে।

আজ রাজধানীর গ্রিনরোডস্থ পানিভবনের হলরুমে মন্ত্রণালয় আয়োজিত ‘শেখ রাসেল দিবস-২০২১’ উপলক্ষে আলোচনা সভা ও দোয়া মাহফিল অনুষ্ঠানে প্রধান অতিথির বক্তব্যে পানিসম্পদ প্রতিমন্ত্রী কর্নেল (অব.) জাহিদ ফারুক এসব কথা বলেন।

’৭৫ এর আগস্টের শোক উল্লেখ করে বিশেষ অতিথির বক্তব্যে পানিসম্পদ উপমন্ত্রী এ কে এম এনামুল হক শামীম বলেন, ‘ঘাতকেরা শিশু রাসেলকেও রেহাই দেয়নি কারণ বঙ্গবন্ধুর রক্ত। বঙ্গবন্ধুর রক্ত বেঁচে থাকলে কি হয় তার প্রমাণ প্রধানমন্ত্রী। ইতিহাসে মীরজাফরেরা মীরজাফর থাকবে চিরকাল।’ 


সিনিয়র সচিব কবির বিন আনোয়ার আগামী বছর থেকে দিবসটি আরো শিশু-কিশোরদের সমাগমে মুখরিত করা এবং চিত্রাঙ্কন বা আবৃত্তি প্রতিযোগিতার মাধ্যমে মেধা বিকাশে উদ্যমী পদক্ষেপ ব্যবস্থা করার আশাবাদ ব্যক্ত করে বক্তব্য রাখেন। 


মাঈনুল ইসলামের সঞ্চালনায় অনুষ্ঠানে স্বাগত বক্তব্য রাখেন পানি উন্নয়ন বোর্ডের মহাপরিচালক ফজলুর রশিদ। অনুষ্ঠান শেষে বিশেষ দোয়া ও মোনাজাত করা হয়। 


এর আগে পানি ভবনস্থ শেখ রাসেল প্রতিকৃতিতে পুষ্পস্তবক অর্পণ করে ১ মিনিট নীরবতা পালন করা হয়।
#
আসিফ/পাশা/নাইচ/সাহেলা/রফিকুল/জয়নুল/২০২১/২০৫০ঘণ্টা
তথ্যবিবরণী                                                                                
                           নম্বর : ৪৯৭৬

শেখ রাসেল স্মৃতিতে অম্লান

                                                              ---প্রবাসী কল্যাণ মন্ত্রী

ঢাকা, ২ কার্তিক (১৮ অক্টোবর) :
প্রবাসী কল্যাণ ও বৈদেশিক কর্মসংস্থান মন্ত্রী ইমরান আহমদ বলেন, শেখ রাসেল মিশে আছে আমাদের স্মৃতিতে, আমাদের স্বাধীনতায়, আমাদের সমৃদ্ধিতে। তিনি বলেন, শেখ রাসেল বেঁচে থাকবে নতুন প্রজন্মের অনুপ্রেরণার উৎস হয়ে। তিনি আরো বলেন, শেখ রাসেলের মতো আর কোনো শিশুকে যেন এভাবে অকালে প্রাণ হারাতে না হয়।
মন্ত্রী আজ শহিদ শেখ রাসেলের ৫৮তম জন্মদিন উপলক্ষে রাজধানীর মিরপুরে শেখ ফজিলাতুন্নেছা মুজিব মহিলা কারিগরি প্রশিক্ষণ কেন্দ্রে নবনির্মিত “শেখ রাসেল” মঞ্চ উদ্বোধন, আলোচনা সভা ও পুরুস্কার বিতরণী অনুষ্ঠানে প্রধান অতিথির বক্তৃতায় এসব কথা বলেন। এতে সভাপতিত্ব করেন জনশক্তি কর্মসংস্থান ও প্রশিক্ষণ ব্যুরোর মহাপরিচালক মোঃ শহীদুল আলম এনডিসি।  
মন্ত্রী বলেন, প্রবাসী কল্যাণ ও বৈদেশিক কর্মসংস্থান মন্ত্রণালয়ের আওতাধীন জনশক্তি কর্মসংস্থান ও প্রশিক্ষণ ব্যুরো’র কারিগরি প্রশিক্ষণ কেন্দ্র থেকে প্রশিক্ষণ নিয়ে কর্মীরা বিদেশে কর্মসংস্থানের উদ্দেশ্যে অভিবাসী হয়ে পৃথিবীর বিভিন্ন দেশে ছড়িয়ে পড়ে। এই প্রক্রিয়ায় প্রশিক্ষণার্থীরা যাতে শেখ রাসেলের পুণ্যস্মৃতি বিদেশে বয়ে নিয়ে যেতে পারে। এজন্য তাদেরকে দেশেপ্রেমে উদ্বুদ্ধ করতে দেশের ৬৪টি কারিগরি প্রশিক্ষণ কেন্দ্র এবং ৬টি  ইনস্টিটিউট অব মেরিন টেকনোলজি (আইএমটি) তে যথাযোগ্য মর্যাদায় জাতির পিতা বঙ্গবন্ধু শেখ মুজিবুর রহমানের কনিষ্ঠপুত্র শহিদ শেখ রাসেলের জন্মদিন পালন করা হচ্ছে। এই আয়োজনের মাধ্যমে নতুন প্রজন্ম তথা প্রশিক্ষণার্থীরা বঙ্গবন্ধু ও মুক্তিযুদ্ধকে জানতে পারবে।

মন্ত্রী বলেন, এই দিবসটিকে মহিমান্বিত করতে জনশক্তি কর্মসংস্থান ও প্রশিক্ষণ ব্যুরো প্রবাসী সেবা সহজীকরণে একটি বিশেষ ওয়ান স্টপসার্ভিস চালু করতে যাচ্ছে। যেখান থেকে ২১টি দেশে গমনকারী কর্মীরা বিএমইটির স্মার্ট কার্ডসহ সরাসরি সার্ভিস পাবে।

এতে আরো বক্তৃতা করেন ওয়েজ আর্নার্স কল্যাণ বোর্ড এর মহাপরিচালক মোঃ হামিদুর রহমান, মন্ত্রণালয়ের অতিরিক্ত সচিব মোঃ জয়নাল আবেদীন মোল্লা, বোয়েসেলের ব্যবস্থাপনা পরিচালক মোঃ বিল্লাল হোসেন, প্রবাসী কল্যাণ ব্যাংকের ব্যবস্থাপনা পরিচালক মোঃ জাহিদুল হক প্রমুখ।

#

নবায়ণযোগ্য জ্বালানির প্রসারকে বাংলাদেশ সর্বাত্মকভাবে সমর্থন করে পরিকল্পনা গ্রহণ করেছে

                                                                                                  ----বিদ্যুৎ প্রতিমন্ত্রী

ঢাকা, ২ কার্তিক (১৮ অক্টোবর) :
বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেছেন, নবায়ণযোগ্য জ্বালানির প্রসারকে বাংলাদেশ সর্বাত্মকভাবে সমর্থন করে পরিকল্পনা গ্রহণ করেছে। বাংলাদেশে নবায়ণযোগ্য জ্বালানির মধ্যে সৌর শক্তির বা সৌর বিদ্যুতের সম্ভাবনাই বেশি। বর্জ্য থেকে বিদ্যুৎ ও বায়ু থেকে বিদ্যুৎ নিয়েও কাজ করা হচ্ছে। 

প্রতিমন্ত্রী আজ National Energy Administration of the People’s Republic of China (NEA) আয়োজিত Second Belt and Road Energy Ministerial Conference এর ‘প্রযুক্তি উদ্ভাবনে সহযোগিতার মাধ্যমে জ্বালানির রূপান্তরকে ত্বরান্বিত করা’ (Speeding up Energy Transition with Cooperation in Technology Innovation) শীর্ষক সেশনে ভিডিও বার্তায় বক্তব্যকালে এসব কথা বলেন। তিনি বলেন, বাংলাদেশ প্যারিস জলবায়ু চুক্তি এবং জাতিসংঘের টেকসই উন্নয়নের এজেন্ডার স্বাক্ষরকারী হিসাবে পরিচ্ছন্ন জ্বালানির রূপান্তরের জন্য সর্বাত্মক চেষ্টা করছে। বাংলাদেশের বার্ষিক মাথাপিছু কার্বন নিঃসরণ ০.৪ মেট্রিক টন, যেখানে বিশ্বের গড় 
৪.৫ মেট্রিক টন। একটি কার্বন নিরপেক্ষ জাতি হতে প্রতিশ্রুতির অংশ হিসেবে ইতিমধ্যে ৮৪৫১ মেগা-ওয়াট (MW) ক্ষমতার ১০টি কয়লাভিত্তিক বিদ্যুৎকেন্দ্র বন্ধ করার সিদ্ধান্ত নেয়া হয়েছে। বায়ুর ম্যাপিং নয়টি সাইটে করা হয়েছে এবং খুব শীঘ্রই অফ-শোর বাতাসের সম্ভাবনা নিয়ে একটি গবেষণা করা হবে। 
বাংলাদেশ ও চীনের মধ্যে বিদ্যমান দ্বিপাক্ষিক সহযোগিতা আওতায় দীর্ঘস্থায়ী বাণিজ্য ও বিনিয়োগের পথ ধরে তেল, গ্যাস এবং কয়লা খাতে উন্নয়নের জন্য উভয় দেশের সহযোগিতা বাড়ানো যেতে পারে। তেল ও গ্যাস খাত সংক্রান্ত দ্বিপাক্ষিক সহযোগিতার সম্ভাব্য ক্ষেত্র হতে পারে, উপকূলীয় এবং তীরবর্তী অঞ্চলে (পাহাড়ী অঞ্চল) তেল ও গ্যাস অনুসন্ধানে সহযোগিতা ও চীনা কোম্পানিগুলির আসন্ন পিএসসি বিডিং রাউন্ডে অংশগ্রহণ।

সেশনটিতে, প্রযুক্তি উদ্ভাবন গ্রিন এনার্জির খরচ কমায়, কার্বন নিঃসরণ ও জ্বালানি নিরাপত্তার উপাদানগুলোকে আরো ভালভাবে সামঞ্জস্য করে এমন নতুন সমাধানগুলি অন্বেষণ করা, সবুজ শক্তির সাধারণ প্রযুক্তির ওপর যৌথ গবেষণায় প্রচেষ্টা বাড়াতে সহযোগিতা করা, জ্বালানি প্রযুক্তির উদ্ভাবন নেটওয়ার্ক বৃদ্ধি, উদ্ভাবনী প্রযুক্তিগত সাফল্যের মসৃণ সীমান্ত প্রয়োগ ইত্যাদি বিষয়ে আলোকপাত করা হয়েছে।

#

শিশু রাসেলের মাঝে ছিল বঙ্গবন্ধুর কৈশরের প্রতিচ্ছবি

                                              ---শ্রম প্রতিমন্ত্রী
ঢাকা, ২ কার্তিক (১৮ অক্টোবর) : 
শ্রম ও কর্মসংস্থান প্রতিমন্ত্রী বেগম মন্নুজান সুফিয়ান বলেছেন, শিশু রাসেলের মাঝে ছিল বঙ্গবন্ধুর কৈশোরের প্রতিচ্ছবি। ভবিষ্যৎ কেমন হবে তা কৈশর দেখেই বোঝা যায়। অনেক সময় অনেক ফুল ফোটার আগেই ঝরে যায়। শেখ রাসেল সেই কাতারের। শিশু রাসেল ছিলেন দুরন্ত এবং প্রতিভাধর। প্রতিটি বাঙালির হৃদয় মাঝে শিশু শেখ রাসেল চিরদিন বেঁচে থাকবেন ।
 
জাতির পিতা বঙ্গবন্ধু শেখ মুজিবুর রহমানের কনিষ্ঠপুত্র শহিদ শেখ রাসেলের ৫৮তম জন্মদিন উপলক্ষে সচিবালয়ে শ্রম ও কর্মসংস্থান মন্ত্রণালয় আয়োজিত আলোচনা সভা এবং দোয়া মাহফিলে প্রধান অতিথির বক্তৃতায় এসব কথা বলেন।
 
প্রতিমন্ত্রী বলেন, ১৫ আগস্ট জাতির পিতা এবং ১০ বছরের শিশু শেখ রাসেলসহ  জাতির পিতার পরিবারের সকল সদস্যকে যারা হত্যা করেছে তারা মানুষরূপী দানব। জাতির পিতার রক্তের কেউ বেঁচে থাকুক দানবরা তা চায়নি। বঙ্গবন্ধুর চেতনা ধারণ করে শেখ হাসিনার নেতৃত্বে উন্নত-সমৃদ্ধ বাংলাদেশ গঠনই হবে এবারের শেখ রাসেল দিবসের অঙ্গীকার। প্রতিমন্ত্রী মানবিকতা, মানুষের অধিকার এবং রাজনীতি সম্পর্কে জানতে সকলকে বঙ্গবন্ধুর অসমাপ্ত আত্মজীবনী পড়ার আহ্বান জানান।
প্রতিমন্ত্রী প্রধান অতিথি হিসেবে শহিদ শেখ রাসেলের ৫৮তম জন্মদিন উপলক্ষে কেক কাটেন এবং বিশেষ মোনাজাতে অংশ নেন। শেখ রাসেল এর জন্মদিনের এ আয়োজনে সভাপতিত্ব করেন মন্ত্রণালয়ের সচিব 
মোঃ এহছানে এলাহী। শ্রম আপিল ট্রাইব্যূনালের চেয়ারম্যান বিচারপতি মো. ফারুক, অতিরিক্ত সচিব ড. সেলিনা আকতার, বেগম জেবুন্নেছা করিম, কলকারখানা ও প্রতিষ্ঠান পরিদর্শন অধিদপ্তরের মহাপরিদর্শক মোঃ নাসির উদ্দিন আহমেদ, শ্রম অধিদপ্তরের মহাপরিচালক গৌতম কুমার, নিম্নতম মজুরি বোর্ডের চেয়ারম্যান সিনিয়র জেলা জজ সুলতান মাহমুদ, যুগ্মসচিব মোঃ নান্নু মোল্লাসহ মন্ত্রণালয়ের ঊর্ধ্বতন কর্মকর্তাগণ অনুষ্ঠানে বক্তব্য প্রদান করেন।
অনুষ্ঠানে জাতির পিতা বঙ্গবন্ধু শেখ মুজিবুর রহমান এবং বঙ্গমাতা বেগম ফজিলাতুন্নেছা মুজিবসহ ১৫ আগস্টে শাহাদতবরণকারী সকল শহিদদের রুহের মাগফিরাত কামনা করে বিশেষ দোয়া ও মোনাজাত করা হয়। 
 
#

শেখ রাসেল বেঁচে থাকলে দেশকে অনেক কিছু দিতে পারতো
ঢাকা, ২ কার্তিক (১৮ অক্টোবর) :


বস্ত্র ও পাট মন্ত্রী গোলাম দস্তগীর গাজী (বীরপ্রতীক) বলেন, ছোটবেলা থেকেই বঙ্গবন্ধুর অনেক গুণাবলী নিয়ে বেড়ে ওঠা অত্যন্ত মেধাবী ও সাবধানী কিন্তু সাহসী শেখ রাসেল বেঁচে থাকলে দেশকে অনেক কিছু দিতে পারতো। 


‘শেখ রাসেল দীপ্ত জয়োল্লাস, অদম্য আত্মবিশ্বাস’ এই প্রতিপাদ্য সামনে রেখে রাষ্ট্রীয়ভাবে নানা কর্মসূচির মধ্য দিয়ে আজ তাঁর জন্মবার্ষিকী উদ্যাপন করা হচ্ছে। আজ শেখ রাসেল দিবস-২০২১ উদ্যাপন উপলক্ষ্যে বস্ত্র ও পাট মন্ত্রণালয় কর্তৃক আয়োজিত আলোচনা সভা ও দোয়া মাহফিল অনুষ্ঠানে প্রধান অতিথি হিসেবে উপস্থিত থেকে মন্ত্রী একথা বলেন। 


এ সময় বস্ত্র ও পাট মন্ত্রণালয়ের সচিব মোঃ আবদুল মান্নান, অতিরিক্ত সচিব মোহাম্মদ আবুল কালামসহ মন্ত্রণালয়ের ঊর্ধ্বতন কর্মকর্তাবৃন্দ উপস্থিত ছিলেন । 


মন্ত্রী বলেন,  শেখ রাসেলের পবিত্র স্মৃতি নিয়ে বাঙালি জাতি বেঁচে আছে। বাংলাদেশের সকল শিশুর মধ্যে রাসেল চিরকাল বেঁচে থাকবে। বাংলার শিশুরা রাসেলের চেতনা নিয়ে গড়ে উঠুক। তাঁর উজ্জ্বল শিশুর সত্তাকে বুকে ধারণ করে বাংলাদেশের শিশুরা বড় হোক। সকল খুনির বিরুদ্ধে তারা তীব্র ঘৃণা প্রর্দশন করুক। বঙ্গবন্ধুর স্বপ্নের সোনার বাংলাদেশ গড়তে আরো দীপ্তবান হোক।
#

সৈকত/পাশা/নাইচ/সাহেলা/মোশারফ/রফিকুল/জয়নুল/২০২১/২০০০ঘণ্টা

তথ্যবিবরণী                                                                                                               নম্বর : ৪৯৭২
শহিদ শেখ রাসেলের জন্মদিন উপলক্ষ্যে আলোচনা ও দোয়া মাহফিল অনুষ্ঠিত
ঢাকা, ২ কার্তিক (১৮ অক্টোবর) :


জাতির পিতা বঙ্গবন্ধু শেখ মুজিবুর রহমানের কনিষ্ঠপুত্র শহিদ শেখ রাসেলের ৫৮তম জন্মদিন এবং শহিদ শেখ রাসেল জাতীয় দিবস উপলক্ষ্যে আজ দুর্যোগ ব্যবস্থাপনা ও ত্রাণ মন্ত্রণালয়ের সম্মেলন কক্ষে আলোচনা সভা ও দোয়া মাহফিল অনুষ্ঠিত হয়। মন্ত্রণালয়ের সচিব মোঃ মোহসীনের সভাপতিত্বে অনুষ্ঠানে দুর্যোগ ব্যবস্থাপনা ও ত্রাণ প্রতিমন্ত্রী ডা. মোঃ এনামুর রহমান প্রধান অতিথি হিসেবে উপস্থিত ছিলেন।

প্রধান অতিথির বক্তৃতায় প্রতিমন্ত্রী বলেন, শহিদ শেখ রাসেল আজ বেঁচে থাকলে দেশের ভবিষ্যৎ হাল ধরতে পারতেন। বঙ্গবন্ধুর স্বপ্নের সোনার বাংলা গড়তে অগ্রণী ভূমিকা পালন করতে পারতেন। বিশ্বের ইতিহাসে নৃশংস এবং ঘৃণ্যতম হত্যাকাণ্ডের মাধ্যমে ঘাতকচক্র এদেশের উন্নয়ন- অগ্রযাত্রাকে স্তিমিত করে দেয়। ঘাতকচক্র ভেবেছিল রাসেলসহ ’৭৫ এর হত্যাকাণ্ডের মাধ্যমে বঙ্গবন্ধুর স্বপ্নের সোনার বাংলা গড়তে এ বাংলায় বঙ্গবন্ধুর কোনো উত্তরসূরি থাকবে না। কিন্তু আল্লাহর অশেষ রহমতে বঙ্গবন্ধুর দুই কন্যা এখনো বেঁচে আছেন এবং বাংলাদেশকে উন্নয়নের পথে নেতৃত্ব দিয়ে যাচ্ছেন।

পরে শহিদ শেখ রাসেলসহ পঁচাত্তরের পনেরোই আগস্টে শাহাদতবরণকারী সকলের রুহের মাগফেরাত কামনায় দোয়া মাহফিল অনুষ্ঠিত হয়।

এসময় মন্ত্রণালয়ের সর্বস্তরের কর্মকর্তা-কর্মচারী উপস্থিত ছিলেন।
#

সেলিম/পাশা/নাইচ/সাহেলা/মোশারফ/রফিকুল/জয়নুল/২০২১/১৯৫০ঘণ্টা

তথ্যবিবরণী                                                                                                              নম্বর : ৪৯৭১
 

কোভিড-১৯ সংক্রান্ত সর্বশেষ প্রতিবেদন 
 

ঢাকা, ২ কার্তিক (১৮ অক্টোবর) :

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ১৮ হাজার ৮১২ জনের নমুনা পরীক্ষা করে ৩৩৯ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৫ লাখ ৬৫ হাজার ৮২৭ জন।  
 


গত ২৪ ঘণ্টায় ১০ জন-সহ এ পর্যন্ত ২৭ হাজার ৭৭৮ জন এ রোগে মৃত্যুবরণ করেছেন।

 


করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ২৮ হাজার ৩৭১ জন।

 

#

ফেরদৌস/পাশা/সাহেলা/রফিকুল/রেজাউল/২০২১/১৮৫০ ঘণ্টা
তথ্যবিবরণী                                                                                                                নম্বর : ৪৯৭০
শেখ রাসেল একটি আদর্শ ও ভালোবাসার নাম
                                          -- অর্থমন্ত্রী
ঢাকা, ২ কার্তিক (১৮ অক্টোবর) :


 শেখ রাসেল আজ বাংলাদেশের প্রতিটি শিশু-কিশোর, তরুণ, শুভবোধ সম্পন্ন মানুষের কাছে একটি আদর্শ ও ভালোবাসার নাম। শেখ রাসেল অবহেলিত, পশ্চাৎপদ, অধিকার বঞ্চিত শিশু-কিশোরদের আলোকিত জীবন গড়ার প্রতীক হয়ে গ্রাম থেকে শহর তথা বাংলাদেশের প্রতিটি লোকালয়ে ছড়িয়ে পড়ুক, এটাই সবার প্রত্যাশা। 


অর্থমন্ত্রী আ হ ম মুস্তফা কামাল আজ অর্থ মন্ত্রণালয়ের অর্থবিভাগ, অর্থনৈতিক সম্পর্ক বিভাগ, আর্থিক প্রতিষ্ঠান বিভাগ ও অভ্যন্তরীণ সম্পদ বিভাগ কর্তৃক আয়োজিত শেখ রাসেল দিবস উদ্যাপন উপলক্ষ্যে ভার্চুয়াল আলোচনা সভা ও দোয়া মাহফিলে প্রধান অতিথির বক্তব্যে এসব কথা বলেন। 


সভায় মহাহিসাব-নিরীক্ষক ও নিয়ন্ত্রক মোহাম্মদ মুসলিম চৌধুরী, অভ্যন্তরীণ সম্পদ বিভাগের সিনিয়র সচিব আবু হেনা রহমাতুল মুনিম, অর্থ বিভাগের সিনিয়র সচিব আব্দুর রউফ তালুকদার, অর্থনৈতিক সম্পর্ক বিভাগের সচিব ফাতিমা ইয়াসমিন এবং আর্থিক প্রতিষ্ঠান বিভাগের সিনিয়র সচিব শেখ মোহাম্মদ সলীম উল্লাহ বক্তব্য প্রদান করেন।

মন্ত্রী বলেন, জাতির পিতা পরিবারের সর্বকনিষ্ঠ সদস্যের নাম দিয়েছিলেন বৃটিশ দার্শনিক বার্ট্রান্ড রাসেলের নামে। এই নামটিকে ঘিরে নিশ্চয়ই বঙ্গবন্ধুর মহৎ কোনো স্বপ্ন বা আকাক্সক্ষা ছিল। বঙ্গবন্ধু নিজেও ছিলেন বিশ্ব মানবতার উজ্জ্বল দ্যুতি, নিপীড়িত মানুষের বন্ধু, বাঙালি জাতির পিতা, মুক্তিকামী মানুষের মহান নেতা এবং গণতন্ত্র, স্বাধীনতা ও শান্তি আন্দোলনের পুরোধা। সেই ছোট্ট বয়সে শেখ রাসেল যখন টুঙ্গিপাড়ায় বেড়াতে যেতেন, সেখানে বাচ্চাদের জড়ো করতেন, খেলনা বন্দুক তৈরি করে তাদেরকে প্যারেড করাতেন। পরিবারের সহায়তায় তিনি খুদে এই বাহিনীর জন্য জামা-কাপড় ঢাকা থেকেই কিনে নিতেন, খাবারের ব্যবস্থাও করতেন। শেখ রাসেলের স্বভাব ও আচরণ ছিল অন্য আট দশজন থেকে ব্যতিক্রম, অনায়াসেই যে কেউ তার একনিষ্ঠ ভক্ত এবং বন্ধু হয়ে যেত।

মন্ত্রী ’৭৫ এর পৈশাচিক হত্যাকাণ্ডের নিষ্ঠুরতা উল্লেখ করে বলেন, মাত্র ১১ বছর বয়সে চতুর্থ শ্রেণির ছাত্র শেখ রাসেল, জাতির পিতা বঙ্গবন্ধুসহ পরিবারের অন্যান্য সসদ্যদের সঙ্গে ঘাতকদের হাতে হত্যার নির্মম শিকার হন। পৃথিবীতে যুগে যুগে রাজনৈতিক হত্যাকাণ্ড ঘটেছে কিন্তু এমন নির্মম, নিষ্ঠুর এবং পৈশাচিক হত্যাকাণ্ড কোথাও ঘটেনি। মা, বাবা, দুই ভাই, ভাইয়ের স্ত্রী, চাচা- সবার লাশের পাশ দিয়ে হাঁটিয়ে নিয়ে সবার শেষে নিষ্ঠুরভাবে ঘাতকেরা হত্যা করে শেখ রাসেলকে। যাদের সান্নিধ্যে স্নেহ-আদরে হেসে খেলে বড় হয়েছে তাদের নিথর দেহগুলো পড়ে থাকতে দেখে তার মনের কী অবস্থা হয়েছিল! কী কষ্টই না তিনি পেয়েছিলেন! ঘাতকেরা বঙ্গবন্ধুসহ পরিবারের অন্য সদস্যদের বুলেটের আঘাতে একবারই হত্যা করেছে, কিন্তু শিশু রাসেলকে বুলেটের আঘাতে হত্যা করার আগেই কয়েকবার হত্যা করেছে।

অর্থমন্ত্রী আরো বলেন, বেঁচে থাকলে আজ শেখ রাসেলের বয়স হত ৫৭ বছর, সামিল হতেন বঙ্গবন্ধুর স্বপ্নের ‘সোনার বাংলা’ বিনির্মাণে। ভিশন ২০২১, ২০৩০, ২০৪১, ডেল্টা প্ল্যান, চতুর্থ শিল্পবিপ্লব নিয়ে তার হাসু আপা বঙ্গবন্ধুকন্যা প্রধানমন্ত্রী শেখ হাসিনা, শেখ রেহানা, সজীব ওয়াজেদ জয় এখন যেমন দেশের কল্যাণে কাজ করে যাচ্ছেন, তিনিও নিঃসন্দেহে নিজেকে দেশের জন্য নিয়োজিত রাখতেন। তিনি হয়তো বিজ্ঞানী অথবা জাতির পিতার মতো বিশ্ব শান্তি প্রতিষ্ঠার কাণ্ডারি হতেন। কিংবা হতে পারতেন বার্ট্রান্ড রাসেলের মতোই স্বমহিমায় উজ্জ্বল বিশ্বমানবতার প্রতীক। 

#

তৌহিদুল/পাশা/সাহেলা/রফিকুল/জয়নুল/২০২১/১৯৫৫ঘণ্টা
তথ্যবিবরণী                                                                                                             নম্বর : ৪৯৬৯
চিরঞ্জীব মুজিব চলচ্চিত্রের টিজার উদ্বোধন
সরকারকে প্রশ্নবিদ্ধ করতেই পীরগঞ্জে হামলা
                            -- তথ্য ও সম্প্রচার মন্ত্রী
ঢাকা, ২ কার্তিক (১৮ অক্টোবর) :


পূর্ণদৈর্ঘ্য চলচ্চিত্র ‘চিরঞ্জীব মুজিব’ এর টিজার উদ্বোধন করেছেন তথ্য ও সম্প্রচার মন্ত্রী ড. হাছান মাহ্‌মুদ। 


আজ সচিবালয়ে জাতির পিতা বঙ্গবন্ধু শেখ মুজিবুর রহমানের ‘অসমাপ্ত আত্মজীবনী’ অবলম্বনে নির্মিত প্রধানমন্ত্রী শেখ হাসিনা এবং তার ছোটবোন শেখ রেহানা নিবেদিত এই চলচ্চিত্রের তিনটি টিজার উদ্বোধনকালে মন্ত্রণালয়ের অতিরিক্ত সচিব মোঃ ফারুক আহমেদ, চলচ্চিত্রটির পরিচালক ও সংলাপ রচয়িতা নজরুল ইসলাম, সৃজনশীল পরিচালক জুয়েল মাহমুদ ও প্রযোজক লিটন হায়দার উপস্থিত ছিলেন। 


মন্ত্রী ‘চিরঞ্জীব মুজিব’ চলচ্চিত্র নির্মাণে সময় দেবার জন্য প্রধানমন্ত্রীর প্রতি কৃতজ্ঞতা জানান। তিনি বলেন, 'জাতির পিতা বঙ্গবন্ধু শেখ মুজিবুর রহমানের অসমাপ্ত আত্মজীবনী বিভিন্ন ভাষায় অনূদিত হয়েছে এবং অন্য ভাষাভাষীসহ কোটি কোটি মানুষ গ্রন্থটি পড়েছে। কিন্তু এটি নিয়ে চলচ্চিত্র নির্মাণ হয়নি। এই চলচ্চিত্রের জন্য বঙ্গবন্ধুকন্যা প্রধানমন্ত্রী শেখ হাসিনার প্রতি কৃতজ্ঞতা জানাই। চলচ্চিত্রের পরিচালক নজরুল ইসলাম এবং প্রযোজক লিটন হায়দারকেও অসংখ্য ধন্যবাদ।'


চলচ্চিত্রটি অন্যান্য দেশেও অন্যান্য ভাষায় ডাবিং করে পাঠালে বঙ্গবন্ধুর জীবন এবং কর্ম সংগ্রাম সম্পর্কে বিশ্ববাসী জানতে পারবে, বলেন সম্প্রচারমন্ত্রী। 


‘চিরঞ্জীব মুজিব’ চলচ্চিত্রে বঙ্গবন্ধুর চরিত্রে অভিনয় করেছেন আহমেদ রুবেল। বেগম ফজিলাতুন্নেছা রেণুর চরিত্র রূপায়ন করেছেন পূর্ণিমা এবং বঙ্গবন্ধুর বাবা ও মায়ের ভূমিকায় অভিনয় করেছেন যথাক্রমে খায়রুল আলম সবুজ এবং দিলারা জামান। 


চলচ্চিত্রটির পরিচালক নজরুল ইসলাম জানান, গত ২৩ জুন ২০২১ প্রধানমন্ত্রী শেখ হাসিনা চলচ্চিত্রটির ৩টি পোস্টারে স্বাক্ষরের মাধ্যমে এর উদ্বোধন করেন। খুব শিগগিরই দেশের প্রেক্ষাগৃহগুলিতে চলচ্চিত্রটি মুক্তি দেওয়ার পরিকল্পনা করা হয়েছে।

এসময় সাংবাদিকদের এক প্রশ্নের উত্তরে মন্ত্রী বলেন, সরকারকে প্রশ্নবিদ্ধ করার হীন উদ্দেশ্যেই সাম্প্রদায়িক অপশক্তি পীরগঞ্জে হামলা করেছে। সরকার এই অপশক্তিকে কঠোর হস্তে দমন করতে বদ্ধপরিকর। 


যারা এই ঘটনাটি ঘটিয়েছে, সারাদেশেই তাদের  এধরণের আরো ঘটনা ঘটানোর পরিকল্পনা ছিল, সেগুলো সরকারের কঠোর পদক্ষেপের কারণে নিয়ন্ত্রণ করা সম্ভবপর হয়েছে উল্লেখ করে সবাইকে এদের বিরুদ্ধে ঐক্যবদ্ধ ও সতর্ক হতে বলেন ড. হাছান মাহ্‌মুদ। 


মন্ত্রী বলেন, পীরগঞ্জে রাতের অন্ধকারে বিভিন্ন বাড়িতে আগুন দেয়া হলো। এটি খুবই স্পষ্ট যে পীরগঞ্জকে তারা এই কারণেই বেছে নিয়েছে যাতে সরকারকে প্রশ্নবিদ্ধ করা যায়। 


চাঁদপুরে যারা এই বিশৃঙ্খলা সৃষ্টি করেছে তাদের নিবৃত্ত করতে পুলিশ গুলি চালিয়েছে এবং আমাদের এ পদক্ষেপ পার্শ্ববর্তী ভারতেও অনেক পত্র-পত্রিকা প্রশংসা করেছে উল্লেখ করেন মন্ত্রী। গণমাধ্যমকর্মীদের মাধ্যমে দেশের সমস্ত গণতান্ত্রিক শক্তি, অসাম্প্রদায়িক শক্তির প্রতি দুষ্কৃতিকারীদের বিরুদ্ধে ঐক্যবদ্ধ প্রতিরোধ গড়ে তোলার অনুরোধ জানিয়ে ড. হাছান বলেন, আমাদের দলের সমস্ত নেতাকর্মীদের ইতিমধ্যেই নির্দেশ দেয়া হয়েছে সংখ্যালঘু সম্প্রদায়ের পাশে থাকার জন্য, তারা দাঁড়িয়েছে। আরো বহু জায়গায় এ ধরণের ঘটনা ঘটানোর চেষ্টা করা হয়েছিল। কিন্তু আমাদের দলের নেতাকর্মীরা ঝাঁপিয়ে পড়ার কারণে, মানুষের পাশে থাকার কারণে সেটি করা সম্ভবপর হয়নি। 


মন্ত্রী বলেন, বাংলাদেশে বিএনপি-জামাতসহ ধর্মান্ধগোষ্ঠীরা বিভিন্ন সময় নানা ধরণের বিশৃঙ্খলা তৈরি করেছে, পদ্মাসেতু নির্মাণ, বঙ্গবন্ধুর ভাস্কর্য নির্মাণের সময় তারা বিশৃঙ্খলা তৈরি করেছে এবং এই দুর্গাপূজাকে উপলক্ষ করে দেশে বিশৃঙ্খলা সৃষ্টির অপচেষ্টা চালিয়েছে। এবং এটি যে রাজনৈতিক উদ্দেশ্যে দেশকে অস্থিতিশীল করার জন্য, সরকারকে বেকায়দা ফেলার জন্য, এটি খুবই স্পষ্ট। সরকার কঠোর হস্তে এসব অপচেষ্টা দমন করছে, মামলা ও গ্রেফতার হয়েছে।

এদিন শেখ রাসেলের ৫৮তম জন্মদিন উপলক্ষে সকালে আওয়ামী লীগ নেতৃবৃন্দের সাথে বনানী কবরস্থানে শহীদ শেখ রাসেল এবং ১৫ আগস্ট শহীদদের সমাধিতে পুষ্প অর্পণ ও দোয়ায় অংশ নেন মন্ত্রী। দিবসটি উপলক্ষে বিকেলে রাজধানীর কাকরাইলে চলচ্চিত্র ও প্রকাশনা অধিদফতর আয়োজিত আলোচনা সভায় মন্ত্রী বলেন, শহীদ শেখ রাসেলের স্মৃতিকে ধারণ করে মেধা,  মূল্যবোধ, মমত্ববোধ ও দেশপ্রেমে জাগ্রত করে শিশুদের পরিপূর্ণ মানুষ হিসেবে গড়ে তুলতে হবে। 


অধিদফতরের মহাপরিচালক স. ম. গোলাম কিবরিয়ার সভাপতিত্বে সভায় তথ্য ও সম্প্রচার মন্ত্রণালয়ের প্রতিমন্ত্রী ডা: মোঃ মুরাদ হাসান, অতিরিক্ত সচিব ফারুক আহমেদ, বাংলাদেশ প্রেস ইনস্টিটিউটের মহাপরিচালক জাফর ওয়াজেদ বক্তব্য রাখেন।

১৫ আগস্ট হত্যাকাণ্ডের কুশীলবদের খুঁজে বের করে বিচারের মুখোমুখি করতে হবে, কারণ তা না হলে ইতিহাসের দায় থেকে যাবে, বলেন মন্ত্রী।

তথ্য প্রতিমন্ত্রী ডা. মুরাদ হাসান তার বক্তৃতায় বলেন, ‘১৫ আগস্ট হত্যাকাণ্ডের কুশীলবদের বিচার করতে হবে, জিয়াউর রহমানের মরণোত্তর বিচার করতে হবে।’
#

আকরাম/পাশা/সাহেলা/রফিকুল/জয়নুল/২০২১/১৮৫৫ঘণ্টা 

তথ্যবিবরণী                                                                                                               নম্বর : ৪৯৬৮
স্বাস্থ্য সুরক্ষা আইন প্রণয়ন সংক্রান্ত সভা অনুষ্ঠিত
ঢাকা, ২ কার্তিক (১৮ অক্টোবর) :


স্বাস্থ্য মন্ত্রণালয়ের সভাকক্ষে আজ স্বাস্থ্য সুরক্ষা আইন প্রণয়ন ও বাস্তবায়ন শীর্ষক বিষয়াদি নিয়ে একটি বৈঠক অনুষ্ঠিত হয়েছে। বৈঠকে সভাপতিত্ব করেন স্বাস্থ্য ও পরিবার কল্যাণ মন্ত্রী জাহিদ মালেক। 


সভায় উপস্থিত ছিলেন প্রধানমন্ত্রী শেখ হাসিনার সাবেক মুখ্য সচিব আবুল কালাম আজাদ, স্বাস্থ্য সেবা বিভাগের সিনিয়র সচিব লোকমান হোসেন মিয়া, স্বাস্থ্য শিক্ষা বিভাগের সচিব মো. আলী নূর, সাবেক আইন সচিব, পরিবার পরিকল্পনা অধিদপ্তরের মহাপরিচালক সাহান আরা বানু, জাতীয় জনসংখ্যা গবেষণা ও প্রশিক্ষণ ইনস্টিটিউট (নিপোর্ট) এর মহাপরিচালক (অতিরিক্ত সচিব) মোঃ শাহজাহানসহ অন্যান্য ঊর্ধ্বতন কর্মকর্তাবৃন্দ। 


সভায় আলোচকগণ দেশের মানুষের স্বাস্থ্য সেবা নিশ্চিত করতে স্বাস্থ্য সুরক্ষা আইন প্রণয়নের গুরুত্ব তুলে ধরেন। স্বাস্থ্য সুরক্ষা আইনে মানুষের স্বাস্থ্য বিমা করার বিষয়টিতে গুরুত্ব প্রদান করা হয়। দেশের মানুষের স্বাস্থ্য সেবায় কীভাবে পকেট এক্সপেনডিচার (Expenditure) কমানো যায় সে ব্যাপারে কাজ করতে সভায় উপস্থিত কর্মকর্তাদের তাগিদ প্রদান করেন মন্ত্রী। মন্ত্রী সভায় স্বাস্থ্যখাতের নানা অর্জনসমূহ তুলে ধরেন। করোনায় গত দেড় বছর স্বাস্থ্যখাতে কাজের অগ্রগতিতে নানা সমস্যার কথাও বলেন তিনি। 


স্বাস্থ্য সুরক্ষায় স্বাস্থ্য বিমার গুরুত্ব উল্লেখ করাসহ স্বাস্থ্যখাতে আরো বাজেট বৃদ্ধির ব্যাপারে উদ্যোগ নেয়ার গুরুত্ব রয়েছে বলেও জানান মন্ত্রী। তিনি বলেন, গত ২০০০-০১ অর্থবছরে স্বাস্থ্যখাতে বাজেট ছিল ২ হাজার ৬৮৯ কোটি টাকা। বর্তমানে ২০২১-২২ অর্থবছরে স্বাস্থ্যখাতে বাজেট হচ্ছে ৩২ হাজার ৭৩১ কোটি টাকা। গত ২১ বছরে হিসেব করলে স্বাস্থ্যখাতের বাজেট ১২ গুণ বৃদ্ধি পেয়েছে; তবে বিশ্বের উন্নত দেশের দিকে তাকালে দেখা যায়, সেসব দেশের স্বাস্থ্য সেবাখাতে বাজেট বহুগুণ বেশি। দেশের প্রতিটি সরকারি হাসপাতালে ধারণ ক্ষমতার থেকে ৩ গুণ বেশি রোগী চিকিৎসা সেবা নিচ্ছে। অথচ দেশে চিকিৎসা সেবায় মোট জিডিপির মাত্র শূন্য দশমিক ৯ ভাগ ব্যয় হচ্ছে। সেখানে উন্নত দেশগুলো জিডিপির ৫ ভাগ বা তারও বেশি ব্যয় করছে। দেশের মানুষের স্বাস্থ্য সেবার জন্য বর্তমান সরকার অনেক কিছুই করছে। স্বাস্থ্য বীমাসহ স্বাস্থ্য সুরক্ষায় কার্যকর আইন প্রণয়ন করা গেলে সেটি স্বাস্থ্য সেবায় একটি যুগান্তকারী কাজ হবে।   

#

মাইদুল/পাশা/সাহেলা/রফিকুল/জয়নুল/২০২১/১৯০০ঘণ্টা

তথ্যবিবরণী                                                                                                                নম্বর : ৪৯৬৭
মীরসরাইতে শেখ রাসেল ইঞ্জিনিয়ারিং এন্ড টেকনোলজি ইনস্টিটিউট হচ্ছে
                                                                         -- বাণিজ্যমন্ত্রী
ঢাকা, ২ কার্তিক (১৮ অক্টোবর) :


বাণিজ্যমন্ত্রী টিপু মুনশি বলেছেন, শেখ রাসেলের স্মৃতি ধরে রাখার জন্য বাণিজ্য মন্ত্রণালয় চট্টগ্রামের মীরসরাইতে শেখ রাসেল ইনস্টিটিউট অভ্ জেনারেল ইঞ্জিনিয়ারিং এন্ড টেকনোলজি গড়ে তুলছে। জাতির পিতা বঙ্গবন্ধু শেখ মুজিবুর রহমানের ছোট ছেলে শেখ রাসেল এর জন্ম দিনে জাতি শেখ রাসেল দিবস উদ্যাপন করছে। শেখ রাসেলের জন্মদিন হলেও সবার সামনে বারবার ভেসে উঠছে তার মৃত্যুর স্মৃতি। শেখ রাসেল ছিল বঙ্গবন্ধুর পরিবারের সবচেয়ে আদরের শিশু, সবার প্রিয়। মন্ত্রী বলেন, একজন শিশু কখনই কোন রাজনৈতিক দল বা ব্যক্তির প্রতিপক্ষ হতে পারে না। শিশু হত্যা একটি জঘন্য ও ঘৃণিত কাজ, ঘাতকরা তা করেছে। ইতিহাসের পাতার খুনিরা ঘৃণিত ব্যক্তি হিসেবে চিহ্নিত হয়ে থাকবে। রাসেল হত্যার বিরুদ্ধে জাতির অবস্থান চিরদিন থাকবে। সবাইকে সজাগ থাকতে হবে, যাতে ভবিষ্যতে কোন শিশুকে হত্যা করা না হয়। শেখ রাসেল হত্যার বিচার হয়েছে। কোন বাধাই এ বিচার ঠেকিয়ে রাখতে পারেনি। 


মন্ত্রী আজ ঢাকায় বাংলাদেশ সচিবালয়ে বাণিজ্য মন্ত্রণালয়ের সম্মেলন কক্ষে বাণিজ্য মন্ত্রণালয় আয়োজিত ‘শেখ রাসেল দিবস-২০২১’ এর আলোচনা সভায় প্রধান অতিথির বক্তৃতায় এসব কথা বলেন। এবারের শেখ রাসেল দিবসের প্রতিপাদ্য ‘শেখ রাসেল দীপ্ত জয়োল্লাস অদম্য আত্মবিশ্ব স’।

বাণিজ্যসচিব তপন কান্তি ঘোষের সভাপতিত্বে আলোচনায় অংশ নেন বাংলাদেশ প্রতিযোগিতা কমিশনের চেয়ারপারসন অবসরপ্রাপ্ত সিনিয়র সচিব মোঃ মফিজুল ইসলাম, বাংলাদেশ ফরেন ট্রেড ইনস্টিটিউট এর প্রধান নির্বাহী কর্মকর্তা ও সদ্য অবসরপ্রাপ্ত সিনিয়র সচিব ড. মোঃ জাফর উদ্দীন, জাতীয় ভোক্তা অধিকার সংরক্ষণ অধিদফতরের মহাপরিচালক বাবলু কুমার সাহা, রপ্তানি উন্নয়ন ব্যুরোর ভাইস-চেয়ারম্যান এ এইচ এম আহসান, আমদানি ও রপ্তানি প্রধান নিয়ন্ত্রকের দপ্তরের প্রধান নিয়ন্ত্রক শেখ রফিকুল ইসলাম, যৌথ মূলধন কোম্পানি ও ফার্মসমুহের পরিদপ্তরের রেজিষ্টার শেখ শোয়েবুল আলম, ট্রেডিং করপোরেশন অফ বাংলাদেশ (টিসিবি)-এর চেয়ারম্যান ব্রিগেডিয়ার জেনারেল আরিফুল হাসান এবং বাণিজ্য মন্ত্রণালয়ের অতিরিক্ত সচিব (প্রশাসন) মালেকা খায়রুন্নেসা।

অনুষ্ঠানের শুরুতে মন্ত্রী শেখ রাসেলের প্রতিকৃতিতে পুষ্পমাল্য অর্পণ করেন। 

#

বকসী/পাশা/সাহেলা/রফিকুল/জয়নুল/২০২১/১৮৫০ঘণ্টা

তথ্যবিবরণী                                                                                                                নম্বর : ৪৯৬৬
মুক্তিযুদ্ধ বিষয়ক মন্ত্রণালয়ে শহিদ শেখ রাসেলের জন্মদিন উদ্‌যাপন
ঢাকা, ২ কার্তিক (১৮ অক্টোবর) :


জাতির পিতা বঙ্গবন্ধু শেখ মুজিবুর রহমান এবং বঙ্গমাতা শেখ ফজিলাতুন নেছা মুজিবের কনিষ্ঠ পুত্র ও প্রধানমন্ত্রী শেখ হাসিনার আদরের ছোট ভাই শহিদ শেখ রাসেলের ৫৮তম জন্মদিন আজ। গভীর শ্রদ্ধা আর অফুরন্ত ভালোবাসার সাথে দিবসটি উদ্‌যাপন করেছে মুক্তিযুদ্ধ বিষয়ক মন্ত্রণালয়।

আজ মুক্তিযুদ্ধ বিষয়ক মন্ত্রণালয়ের সম্মেলন কক্ষে আলোচনা সভা, শেখ রাসেলকে নিয়ে নির্মিত প্রামাণ্যচিত্র  প্রদর্শন  এবং কেক কেটে জন্মদিন উদ্‌যাপন করা হয়।

এসময় প্রধান অতিথির বক্তৃতায় মুক্তিযুদ্ধ বিষয়ক মন্ত্রী আ ক ম মোজাম্মেল হক বলেন, শহিদ শেখ রাসেল বাঙালির শৈশবের প্রতীক।  


প্রতিভাময় শিশুটি (শেখ রাসেল) ঝরে না পড়লে আজ তার ৫৭ বছর পূর্ণ হতো। দেশকে-জাতিকে দেওয়ার এটাই হতো সেরা সময়। সবদিক থেকে পরিপক্কতা আসতো। জাতি তার সেবা থেকে বঞ্চিত হয়েছে। শেখ রাসেলের জীবনকাল খুব সংক্ষিপ্ত হলেও তিনি বাঙালি জাতির ইতিহাসে অমর হয়ে থাকবেন।

পৃথিবীর ইতিহাসে অনেক হত্যাকাণ্ড সংগঠিত হয়েছে জানিয়ে মন্ত্রী বলেন, ১৫ আগস্ট শেখ রাসেলসহ বঙ্গবন্ধুর পরিবারকে হত্যার সঙ্গে অন্যান্য হত্যাকাণ্ডের পার্থক্য হলো সব জায়গায় শুধু মূল ব্যক্তিকে হত্যা করেছে, এখানে ব্যতিক্রম হচ্ছে রক্তের ছিঁটেফোঁটাও কিছু রাখেনি। এটি রাজনৈতিক কিংবা পারিবারিক হত্যা ছিল না, এটি ছিল একটি আদর্শকে হত্যা করার প্রচেষ্টা। ১০ বছরের শিশু রাসেলের সঙ্গে তো কারো প্রতিযোগিতা, প্রতিহিংসা থাকার কথা নয়। তিনি বলেন, খুনিরা মনে করেছিল বঙ্গবন্ধুর রক্ত যেখানে থাকবে তাকে ঘিরেই জাতি ঐক্যবদ্ধ হবে। শহিদ  শেখ রাসেলের রক্তদান আদর্শের জন্য রক্তদান।

এসময় মুক্তিযুদ্ধ বিষয়ক মন্ত্রণালয়ের সচিব খাজা মিয়াসহ মন্ত্রণালয়ের কর্মকর্তা কর্মচারীবৃন্দ উপস্থিত ছিলেন।
#

মারুফ/পাশা/সাহেলা/রাহাত/রফিকুল/জয়নুল/২০২১/১৮২০ঘণ্টা
তথ্যবিবরণী                                                                                                            নম্বর : ৪৯৬৫
প্রতিটি শিশু বেড়ে উঠুক নিশ্চিন্তে নির্ভাবনায়
                                         -- শিল্পমন্ত্রী
ঢাকা, ২ কার্তিক (১৮ অক্টোবর) :


শিল্পমন্ত্রী নূরুল মজিদ মাহমুদ হুমায়ূন বলেছেন, জাতির পিতা বঙ্গবন্ধু শেখ মুজিবুর রহমানের কনিষ্ঠ পুত্র শেখ রাসেলের আত্মত্যাগের স্মৃতি বুকে নিয়ে তাঁর জন্মবার্ষিকীতে জাতির অঙ্গীকার হোক-বাংলার বুকে আর একটি শিশুর জীবনও অকালে ঝরে যাবে না। প্রতিটি শিশু বেড়ে উঠুক নিশ্চিন্তে নির্ভাবনায়।

আজ শিল্প মন্ত্রণালয়ের সম্মেলন কক্ষে শহিদ শেখ রাসেল দিবস উপলক্ষ্যে আয়োজিত দোয়া মাহফিল এবং আলোচনা সভায় প্রধান অতিথির বক্তব্যে মন্ত্রী এসব কথা বলেন। 


এ উপলক্ষ্যে মন্ত্রী শেখ রাসেলের প্রতিকৃতিতে পুষ্পমাল্য অর্পণ করে তাঁর স্মৃতির প্রতি শ্রদ্ধা নিবেদন করেন এবং জন্মদিনের কেক কাটেন।

মন্ত্রী বলেন, মহান পিতার রক্ত শেখ রাসেলের ধমনীতে বইছিলো। শৈশব থেকেই যিনি বঙ্গবন্ধুর মতো একজন নেতার সংস্পর্শে দেশপ্রেম আর আদর্শের দীক্ষা পাচ্ছিলেন। তিনি বেঁচে থাকলে হয়ত দেশের জন্য যুগান্তকারী কিছু করতেন।



শিল্পসচিব জাকিয়া সুলতানার সভাপতিত্বে অনুষ্ঠানে শিল্প মন্ত্রণালয়ের ঊর্ধ্বতন কর্মকর্তা-কর্মচারীগণ উপস্থিত ছিলেন।
#

মাহমুদুল/পাশা/সাহেলা/রাহাত/রফিকুল/জয়নুল/২০২১/১৭৫০ঘণ্টা

তথ্যবিবরণী                                                                                
                                 নম্বর : ৪৯৬৪

শেখ রাসেলের জন্মদিন উপলক্ষ্যে দুর্যোগ ব্যবস্থাপনা ও ত্রাণ মন্ত্রণালয়ে দোয়া ও আলোচনাসভা অনুষ্ঠিত 

ঢাকা, ২ কার্তিক (১৮ অক্টোবর) : 
         জাতির পিতা বঙ্গবন্ধু শেখ মুজিবুর রহমানের কনিষ্ঠপুত্র শহিদ শেখ রাসেলের ৫৮তম জন্মদিন এবং শহিদ শেখ রাসেল জাতীয় দিবস উপলক্ষ্যে আজ দুর্যোগ ব্যবস্থাপনা ও ত্রাণ মন্ত্রণালয়ের সম্মেলন কক্ষে আলোচনা সভা ও দোয়া মাহফিল অনুষ্ঠিত হয়। মন্ত্রণালয়ের সচিব মোঃ মোহসীনের সভাপতিত্বে অনুষ্ঠানে দুর্যোগ ব্যবস্থাপনা ও ত্রাণ প্রতিমন্ত্রী ডা: মোঃ এনামুর রহমান প্রধান অতিথি হিসেবে উপস্থিত ছিলেন ।
          প্রধান অতিথির বক্তৃতায় প্রতিমন্ত্রী বলেন, শহিদ শেখ রাসেল আজ বেঁচে থাকলে দেশের ভবিষ্যৎ হাল ধরতে পারতেন। বঙ্গবন্ধুর স্বপ্নের সোনার বাংলা গড়তে অগ্রণী ভূমিকা পালন করতে পারতেন। বিশ্বের ইতিহাসে নৃশংস এবং ঘৃণ্যতম হত্যাকাণ্ডের মাধ্যমে ঘাতকচক্র এদেশের উন্নয়ন-অগ্রযাত্রাকে স্তিমিত করে দেয়। ঘাতকচক্র ভেবেছিল’৭৫ এর হত্যাকাণ্ডের মাধ্যমে বঙ্গবন্ধুর স্বপ্নের সোনার বাংলা গড়তে এ বাংলায় বঙ্গবন্ধুর কোন উত্তরসূরি থাকবে না। কিন্তু আল্লাহর অশেষ রহমতে বঙ্গবন্ধুর দুই কন্যা এখনো বেঁচে আছেন এবং বাংলাদেশকে উন্নয়নের পথে নেতৃত্ব দিয়ে যাচ্ছেন ।  

        পরে শহিদ শেখ রাসেলসহ পঁচাত্তরের পনেরোই আগস্টে শাহাদত বরণকারী সকল শহিদের রুহের মাগফেরাত কামনায় দোয়া মাহফিল অনুষ্ঠিত হয় ।
        এসময় মন্ত্রণালয়ের সর্বস্তরের কর্মকর্তা-কর্মচারীগণ উপস্থিত ছিলেন ।
                                                                      #

সেলিম/অনসূয়া/পরীক্ষিৎ/মেহেদী/কুতুব/২০২১/১৬৩০ ঘণ্টা 

তথ্যবিবরণী                                                                                
                                 নম্বর : ৪৯৬৩
ধর্মের নামে মিথ্যাচার রোধে সোচ্চার হোন

                                         -কৃষিমন্ত্রী 
ঢাকা, ২ কার্তিক (১৮ অক্টোবর) : 

   ধর্মের নামে অপপ্রচার ও মিথ্যাচারের বিষয়ে সচেতন ও সোচ্চার থাকার আহ্বান জানিয়ে কৃষিমন্ত্রী ড. রাজ্জাক বলেন, মানবতার শত্রু, ধর্মান্ধ-সাম্প্রদায়িক গোষ্ঠী এখনো বাংলাদেশে তৎপর। এখনো তারা বাংলাদেশের বিরুদ্ধে কাজ করে। অস্থিতিশীলতা সৃষ্টি করে উন্নয়নের বাংলাদেশকে অন্ধকারের দিকে নিয়ে যেতে চায়। অতীতেও এই সাম্প্রদায়িক শক্তি বার বার বাংলাদেশের ধর্মীয় সম্প্রীতির ওপর আঘাত করেছে ও শান্তি-শৃঙ্খলা বিঘ্নিত করেছে। এদের বিরুদ্ধে সবাইকে স্ব-স্ব অবস্থানে থেকে সজাগ থেকে দায়িত্বপালন করতে হবে। 
 আজ ঢাকার ফার্মগেটে বাংলাদেশ কৃষি গবেষণা কাউন্সিল (বিএআরসি) মিলনায়তনে কৃষি মন্ত্রণালয় আয়োজিত ‘শেখ রাসেল দিবস-২০২১’ এর  আলোচনা সভায় প্রধান অতিথির বক্তব্যে মন্ত্রী এ কথা বলেন। 
 মন্ত্রী বলেন, যারা সাম্প্রদায়িকতা লালন করে, তাদেরকে বঙ্গবন্ধু পশুতুল্য বলেছিলেন। এই অপশক্তি ও সংকীর্ণমনা পশুদেরকে আমাদের রুখতে হবে। যেকোন মূল্যে এদেরকে দেশের মাটি থেকে নির্মূল করতে হবে। শেখ রাসেল দিবসে এটিই হোক আমাদের দৃঢ় প্রত্যয়।
মন্ত্রী আরো বলেন, কুমিল্লায় পবিত্র কোরআন অবমাননার ঘটনাটি যড়যন্ত্রের, নীল নকশার বহি:প্রকাশ। হিন্দু ধর্মাবলম্বীদের কেউ তাদের দেবতার পায়ের নিচে মুসলমানদের পবিত্র কোরআন রাখবে- সুস্থ মস্তিষ্কের কেউই এ ঘটনাকে বিশ্বাস করবে না, করতে পারে না। এটি উদ্দেশ্যপ্রণোদিত ও যড়যন্ত্রের অংশ। যারা ধর্মকে ব্যবহার করে চোরাগলি পথে ক্ষমতায় আসতে চায়- তারাই এ কাজ করেছে। ড. রাজ্জাক আরো বলেন, রংপুরে ও কুমিল্লার ঘটনায় জড়িত ও দোষীদের খুঁজে বের করা হবে এবং তাদেরকে আইন অনুযায়ী দৃষ্টান্তমূলক শাস্তি দেয়া হবে।
জাতির পিতা বঙ্গবন্ধু শেখ মুজিবুর রহমানের কনিষ্ঠপুত্র শেখ রাসেলের হত্যাকারীদের পশুতুল্য ও নর্দমার কীট বলে অভিহিত করেছেন কৃষিমন্ত্রী ড. মো: আব্দুর রাজ্জাক।
অনুষ্ঠানে সভাপতিত্ব করেন কৃষি মন্ত্রণালয়ের সিনিয়র সচিব মো: মেসবাহুল ইসলাম।  
আলোচনাসভার আগে মন্ত্রী শেখ রাসেল দিবস উপলক্ষ্যে কেক কাটেন এবং বিএআরসি চত্বরে তাল গাছের চারা রোপণ করেন। 

#

কামরুল/অনসূয়া/পরীক্ষিৎ/মেহেদী/শাম্মী/রেজ্জাকুল/শামীম/২০২১/১৫৫৩ ঘণ্টা 

 
তথ্যবিবরণী                                                                                
                                  নম্বর : ৪৯৬২
জাপানে শেখ রাসেলের ৫৮তম জন্মদিন উদ্‌যাপিত

টোকিও (জাপান), ১৮ অক্টোবর : 

শেখ রাসেলের ৫৮তম জন্মদিন ও শেখ রাসেল দিবস-২০২১ উপলক্ষ্যে জাপানের টোকিওতে বাংলাদেশ দূতাবাস আজ গভীর শ্রদ্ধা আর অফুরন্ত ভালোবাসার সাথে দিবসটি উদ্‌যাপন করে। 

শেখ রাসেল দিবস-২০২১ উপলক্ষ্যে সকালে অনুষ্ঠানের শুরুতে বঙ্গবন্ধু ও তাঁর পরিবারের শহিদ সদস্যদের আত্মার শান্তি ও মাগফেরাত কামনা করে বিশেষ মোনাজাত করা হয়। এছাড়া দিবসটি উপলক্ষ্যে রাষ্ট্রপতি ও প্রধানমন্ত্রী প্রদত্ত বাণী পাঠ করা হয়। পরে জাপানে নিযুক্ত বাংলাদেশের রাষ্ট্রদূত শাহাবুদ্দিন আহমদ দূতাবাসের কর্মকর্তাগণ এবং বাংলাদেশি কমিউনিটির নেতৃবৃন্দকে সঙ্গে নিয়ে শহিদ শেখ রাসেলের প্রতিকৃতিতে পুষ্পস্তবক অর্পণ করে শ্রদ্ধা জানান।


রাষ্ট্রদূত শাহাবুদ্দিন বলেন, মাত্র ১০ বছর বয়সে ১৯৭৫ সালের ১৫ আগস্ট মানব ইতিহাসের নৃশংসতম হত্যাযজ্ঞে, কাপুরুষ- ঘাতকের বুলেটে ক্ষত-বিক্ষত হয়ে অন্য সবার সঙ্গে না ফেরার দেশে চলে যান শহিদ শেখ রাসেল। তিনি আরো বলেন, শেখ রাসেল বেঁচে থাকলে হয়তো বাবা ও বড় বোনের মতো দেশের নেতৃত্ব দিতেন,  বাংলাদেশকে নিয়ে যেতেন অনন্য উচ্চতায়। সন্তান ও পরিবারের সদস্যদের কাছে বঙ্গবন্ধুর আদর্শ ও শেখ রাসেলের জীবনধারা তুলে ধরতে এবং প্রধানমন্ত্রী শেখ হাসিনার নেতৃত্বে অসাম্প্রদায়িক ও উন্নত বাংলাদেশ গড়ে তুলতে প্রবাসী বাংলাদেশিদের ঐক্যবদ্ধভাবে কাজ করার আহ্বান জানান রাষ্ট্রদূত আহমদ।      


পরে আলোচনা অনুষ্ঠানে অংশগ্রহণ করেন জাপান প্রবাসী বাংলাদেশ কমিউনিটির নেতৃবৃন্দ। অনুষ্ঠানে শহিদ শেখ রাসেলের জীবনের ওপর নির্মিত একটি ভিডিও তথ্যচিত্র প্রদর্শন করা হয়। 

#

তথ্যবিবরণী                                                                                
                                 নম্বর : ৪৯৬১

শেখ রাসেল দিবস উপলক্ষ্যে ট্রেনে ভ্রমণরত শিশুদের মাঝে রেলপথ মন্ত্রীর উপহারসামগ্রী বিতরণ 

ঢাকা, ২ কার্তিক (১৮ অক্টোবর) : 

            রেলপথ মন্ত্রী মোঃ নূরুল ইসলাম সুজন শেখ রাসেল-এর ৫৮তম জন্মবার্ষিকী উপলক্ষ্যে কমলাপুর রেলওয়ে স্টেশনে ট্রেনে ভ্রমণরত শিশুদের মাঝে উপহারসামগ্রী বিতরণ করেন। আজ সকালে একতা এক্সপ্রেস ট্রেনে শিশু যাত্রীদের মাঝে মন্ত্রী এ উপহারসামগ্রী বিতরণ করেন। উপহারসামগ্রীর মধ্যে ছিল শিক্ষা উপকরণ, কেক ও কয়েক ধরনের চকলেট। 
              বিতরণ শেষে রেলপথমন্ত্রী উপস্থিত সাংবাদিকদের বলেন, অপরাধীরা শেখ রাসেল সহ ১৫ আগস্টে নৃশংস হত্যাকাণ্ড ঘটিয়ে বীরদর্পে ঘুরে বেড়িয়েছে। শিশুদের উপহার প্রদানের মাধ্যমে শিশু রাসেলের খুনিদের প্রতি ঘৃণা জানানো ও শেখ রাসেল সম্পর্কে জানার আগ্রহ তৈরি করা আমাদের উদ্দেশ্য।

             বিতরণ শেষে মন্ত্রী মুজিববর্ষ উপলক্ষ্যে স্টেশনে দু’টি কোচে স্থাপিত ভ্রাম্যমাণ মুক্তিযুদ্ধ রেল জাদুঘর পরিদর্শন করেন।

               এর আগে সকালে রেলপথ মন্ত্রণালয় ও বাংলাদেশ রেলওয়ের উদ্যোগে জাতির পিতা বঙ্গবন্ধুর শহিদ পরিবারের সর্বকনিষ্ঠ শহিদ শেখ রাসেল এর ৫৮তম জন্মবার্ষিকী উপলক্ষ্যে রেলভবনে শেখ রাসেলের প্রতিকৃতিতে পুষ্পস্তবক অর্পণ ও শ্রদ্ধা নিবেদন করেন রেলপথ মন্ত্রীসহ মন্ত্রণালয়ের সকল স্তরের কর্মকর্তা কর্মচারীগণ।


রেলপথ মন্ত্রণালয়ের সচিব মোঃ সেলিম রেজা, বাংলাদেশ রেলওয়ের মহাপরিচালক ধীরেন্দ্র নাথ মজুমদার সহ রেলপথ মন্ত্রণালয় ও বাংলাদেশ রেলওয়ের ঊর্ধ্বতন কর্মকর্তাগণ অংশ নেন।
#

তথ্যবিবরণী                                                                                
                                 নম্বর : ৪৯৬০
শেখ রাসেল দিবস উপলক্ষ্যে আইসিটি  বিভাগের শ্রদ্ধা নিবেদন

ঢাকা, ২ কার্তিক (১৮ অক্টোবর) : 

 ‘শেখ রাসেল দিবস ২০২১’ উদযাপন উপলক্ষ্যে তথ্য ও যোগাযোগ প্রযুক্তি  বিভাগ চত্ত্বরে স্থাপিত শেখ রাসেল- এর প্রতিকৃতিতে পুষ্পস্তবক অর্পণ করেন আইসিটি প্রতিমন্ত্রী জুনাইদ আহমেদ পলক।  আইসিটি বিভাগ ও এর অধীন বিভিন্ন দপ্তর ও সংস্থার সর্বস্তরের কর্মকর্তা ও কর্মচারীগণ এতে অংশগ্রহণ করেন । এসময় শেখ রাসেল- এর  আত্মার মাগফেরাত কামনা করে এক মিনিট নীরবতা পালন করা হয়।

এছাড়া দিবসটি উপলক্ষ্যে তথ্য ও যোগাযোগ প্রযুক্তি  বিভাগ ও শেখ রাসেল জাতীয় শিশু কিশোর পরিষদের উদ্যোগে আইসিটি বিভাগের সিনিয়র সচিব এন এম জিয়াউল আলমের নেতৃত্বে বনানী কবরস্থানে শেখ রাসেলের সমাধিতে পুষ্পস্তবক অর্পণ এবং আত্মার মাগফেরাত কামনা করে বিশেষ মোনাজাত করা হয়।

#

তথ্যবিবরণী                                                                                                                  নম্বর : ৪৯৫৯ 
শেখ রাসেল দিবস উপলক্ষ্যে সংস্কৃতি বিষয়ক মন্ত্রণালয়ের পক্ষে শ্রদ্ধা নিবেদন

ঢাকা, ২ কার্তিক (১৮ অক্টোবর) : 


‘শেখ রাসেল দীপ্ত জয়োল্লাস, অদম্য আত্মবিশ্বাস’- এ প্রতিপাদ্য নিয়ে আজ প্রথমবারের মতো জাতীয় দিবস হিসেবে দেশব্যাপী উদ্‌যাপিত হচ্ছে ‘শেখ রাসেল দিবস ২০২১’।


এ উপলক্ষ্যে সংস্কৃতি বিষয়ক মন্ত্রণালয়ের পক্ষ হতে আজ রাজধানীর বনানী কবরস্থানে শহিদ শেখ রাসেলের সমাধিতে পুষ্পার্ঘ্য অর্পণ করে শ্রদ্ধা নিবেদন করা হয়। 


সংস্কৃতি বিষয়ক প্রতিমন্ত্রী কে এম খালিদ এর নেতৃত্বে শ্রদ্ধা নিবেদন করেন সংস্কৃতি বিষয়ক মন্ত্রণালয়ের সচিব মোঃ আবুল মনসুর ও মন্ত্রণালয়ের ঊর্ধ্বতন কর্মকর্তাবৃন্দ ।
#

তথ্যবিবরণী  




                                                       নম্বর : ৪৯৫৮ 
টেলিভিশনে স্ক্রল আকারে প্রচারের জন্য 

সকল ইলেকট্রনিক মিডিয়া

ঢাকা, ২ কার্তিক (১৮ অক্টোবর) :


সরকারি-বেসরকারি টিভি চ্যানেলসহ সকল ইলেকট্রনিক মিডিয়ায় নিম্নোক্ত বিষয়টি স্ক্রল আকারে প্রচারের জন্য অনুরোধ করা হলো :    


মূলবার্তা :   


'১৮ অক্টোবর শেখ রাসেল দিবস উপলক্ষ্যে জাদুঘর ও প্রত্নস্থানসমূহে শিশুদের জন্য বিনা টিকেটে ভ্রমণ/পরিদর্শনের ব্যবস্থা করা হয়েছে : সংস্কৃতি বিষয়ক মন্ত্রণালয়'। 
#

